
ДЎСТЛИК

АҚШнинг Ўзбекистондаги 
элчиси Ричард Норланд 
фуқаролик жамияти вакилла-
ри, инсон ҳуқуқлари бўйича 
жамоатчилик, шунингдек, 
Ўзбекистон ҳукумати рас-
мийлари ва дипломатлардан 
иборат инсон ҳуқуқлари фао-
ли, доктор кичик Мартин Лю-
тер Кинг ҳаёти ва фаолиятини 
хотирлаш учун келган юзга 
яқин кишини қутлади. 

19 январда кичик Мартин 
Лютер Кинг кунини нишон-
лаш учун келган меҳмонлар 
орасида Ўзбекистон Респу-
бликаси Олий Мажлиси Қонунчилик 
палатасининг инсон ҳуқуқлари бўйича 
омбудсмани Сайёра Рашидова, Вазирлар 
Маҳкамаси ҳузуридаги Диний ишлар 
бўйича қўмита раисининг ўринбосари Давоми кейинги бетда 

Элчихона кичик М.Л.Кинг кунини ўзбекистон-
лик дўстлари билан бирга нишонламоқда 

2004 йили чоп этилган ҳамда ўзбек 
адабиётида эркак ва аёл ўртасидаги 
интим муносабатларнинг аёл ёзувчи 
томонидан тадқиқ этилиши билан ян-
гилик бўлган “Тилсим салтанати” ро-
мани муаллифи Саломат Вафо яқинда 
бутун дунё ёзувчиларига мўлжалланган 
дастурда иштирок этиб қайтиб келди. 
Айова университетида ташкил этилади-
ган ушбу дастур дунёга машҳур бадиий 
ижод дастурининг таркибий қисмидир. 

“Бадиий ижод” халқаро дастури ҳар 
йили дунёнинг турли мамлакатларидан

Давоми 10-бетда

Ўзбек ёзувчиси “Бадиий ижод” халқаро 
дастурида иштирок этди

Элчи Ричард Норланд ўз қароргоҳида бўлиб ўтган 
фуқаро ҳуқуқлари фаоли Кичик Мартин Лютер 
Кинг ҳаёти ва фаолиятига бағишланган тадбирда 
меҳмонларни қабул қилмоқда. 
(АҚШ Элчихонаси олган сурат)

Ёзувчи Саломат Вафо “Бадиий ижод” халқаро да-
стурининг Айова университетида бўлиб ўтган се-
минарида сўзлаяпти

Бегзод Қодиров бор эди. Бошқа меҳмонлар сиёсий партиялар 
ҳамда “Эзгулик” ва Ўзбекистон Инсон ҳуқуқлари жамияти 
вакиллари, инсон ҳуқуқлари бўйича ҳуқуқшунослар ва журна-
листлар эди. 

Кичик Мартин Лютер Кинг 1950-60-йилларда Қўшма Штат-
ларда ирқий камситишларга қарши куч ишлатмасдан норо-
зилик билдириш ишига бошчилик қилди. Тобора ўсиб бора-
ётган норозиликларни қўллаб-қувватлаш сифатида мактаб ва 
бошқа муассасаларда ирқига қараб ажратиб қўйишга барҳам 
берилди, ирқий камситувчи қонунлар бекор қилинди ва афро-
америкаликлар – АҚШнинг қоратанли фуқароларига сиёсий 
жараёнларда қатнашиш ҳуқуқи берилди. Доктор Кинг 1968 
йилнинг 4 апрель куни фожиали равишда ўлдирилди.Кичик 
Мартин Лютер Кинг ва унинг издошлари фаолиятига барча 
фуқаролик ва инсон ҳуқуқлари ҳурмат қилинадиган Америка 
жамиятини қуриш йўлида олдга ташланган буюк қадамлардан 
бири, деб қаралади. Кичик Мартин Лютер Кинг Куни федерал 
байрам бўлиб, ҳар январь ойининг учинчи ҳафтасида нишон-
ланади.

Доктор Кинг иши халқаро майдонга ҳам ёйилди. Р.Норланд маъ-
рузасида, “У (Кинг) одамлар қонун ҳимоясида ва таъқиблардан 
қўрқмасдан бор салоҳиятини рўёбга чиқара оладиган дунёни 
орзу қилган эди. Бу ҳаммамиз рўёбга чиқариш учун интила-
ётган орзудир”, деди. Элчи Обама маъмуриятининг инсон 
ҳуқуқларини бутун дунёда олға силжитиш масаласига ёндашуви 
Давлат котиби Ҳиллари Клинтоннинг 2009 йил 14 декабрь куни 
Жоржтаун университетида қилган “XXI асрга мўлжалланган 
Инсон ҳуқуқлари дастури юзасидан мулоҳазалар” деб номлан-
ган ва нусхалари меҳмонларга тарқатилган маърузасида баён 
қилингани хусусида қисқача гапириб берди. У Ташқи ишлар 
вазири Владимир Норов билан АҚШ Давлат котибининг демо-
кратия, инсон ҳуқуқлари ва меҳнат масалалари бўйича ёрдам-
чиси Майкл Познернинг декабрь ойида Вашингтон шаҳридаги 
учрашуви чоғида фуқаролик жамияти ва инсон ҳуқуқлари 
масалаларини муҳокама қилганини таъкидлар экан, Қўшма 
Штатлар ва Ўзбекистон ушбу масалаларни икки томонлама 
муносабатлар кун тартибида юқори ўринга қўяётганига эъти-
бор қаратди. 

Меҳмонлар қабул маросимида кичик Мартин Лютер Кингнинг 
1963 йили Вашингтон шаҳрида бўлиб ўтган намойиш чоғида 
сўзлаган машҳур “Менинг бир орзуйим бор” нутқи видеокли-
пини томоша қилишди.

Элчи Ричард Норланд омбудсман Сайёра Рашидова билан суҳбатлаш-
моқда. (АҚШ Элчихонаси олган сурат)

КИЧИК МАРТИН ЛЮТЕР КИНГ
(1929, 15 январь – 1968, 4 апрель)

Кингнинг буваси оила аъзоларининг узоқ муддатли руҳонийлиги 
– пасторлигини 1914 йилдан 1931 йилгача Атланта шаҳридаги 
“Эбенезер” баптистлар черковида хизмат қилиш билан бошлаб 
берди, 1931йили пасторликни унинг отаси қабул қилиб олди. 
Мартин Лютер 1960 йилдан то ўлимига қадар ўриндош пастор 
бўлиб хизмат қилди. Мартин Лютер Кинг Жоржия штатидаги 
сегрегацияланган – оқтанлилардан ажратиб ўқитиладиган мак-
табга қатнади, ўрта мактабни ўн беш ёшида тамомлади; 1948 
йили Атлантадаги машҳур қоратанлилар ўқув юрти бўлмиш 
Морҳауз коллежида санъат бакалаври даражасини олди, бир 
вақтлар ўша коллежни унинг буваси ва отаси ҳам тамомлаган 
эди. У Пенсильвания штатидаги Крозер диний семинариясида 
илоҳиётшуносликдан уч йил сабоқ олгандан сўнг 1951 йили 
илоҳиётшунослик бакалаври даражасига сазовор бўлди. Ўша 
ерда кўпчилиги оқтанлилардан иборат битирув синфининг 
президенти этиб сайланди. Крозерда олган илмий даражаси 
билан у Бостон университети аспирантурасига қабул қилингач, 
1953 йили докторантурани тугатди, 1955 йили эса докторлик 
илмий даражасини қўлга киритди. У Бостонда ақл-заковат ва 
санъат соҳасида юксак малакага эга бўлган Коретта Скотт исм-
ли қиз билан танишди ва унга уйланди. Улар оиласида икки 
ўғил ва икки қиз туғилди. 

Кинг 1954 йили Алабама штатининг Монтгомери шаҳридаги 
“Декстер авенюси” баптистлар черковида пасторлик лавози-
мида ишлай бошлади. Монтгомерилик қоратанлилар жамоаси 
занжилар шаҳар автобусларида камситилиб келаётгани учун 
анчадан бери норози бўлиб юрар эди. Кингнинг довруғи ав-
тобусларда Қоратанлиларни камситишларга қарши норозилик 
белгиси сифатида бир йил уларга минмаслик ҳаракатига бош-
қош бўлгани учун тез орада бутун мамлакатга ёйилди. 

У 1957 йили эндигина куртак ёзиб келаётган фуқаролик 
ҳуқуқлари ҳаракатига раҳбарлик қилиш учун ташкил этилган 
“Жанубий христиан раҳбарлиги конференцияси” ташкилоти-
нинг президенти этиб сайланди. 1957 йилдан 1968 йилгача 
бўлган 11 йил мобайнида Кинг 6 миллион миля (9 миллион 
654 минг километр) йўл босди ва адолатсизлик, норозилик ва 
чиқишлар бўлган жойларга бориб, 2500 мартадан кўпроқ нутқ 
сўзлади. Ўша йиллари у Алабама штатидаги оммавий норози-
ликка йўлбошчилик қилди, у “виждон коалицияси” деб ата-
ган ўша норозилик бутун дунё эътиборини тортди, қоратанли 
америкаликлар инқилобининг манифести бўлган “Бирмингем 
қамоқхонасидан мактуб”ни ёзишга илҳомлантирди; у Алабама-
да қоратанли америкаликларни сайловчилар сифатида рўйхатга 
олиш учун кампаниялар уюштирди; Вашингтон шаҳрида 250 
минг кишининг тинч маршига раҳбарлик қилди, улар ҳузурида 
“Менинг бир орзуйим бор” деб номланган нутқини сўзлади, у 
президент Жон Ф.Кеннеди билан музокара қилди ва президент 
Линдон В.Жонсон учун кампания ўтказди; 20 мартадан кўпроқ 
ҳибсга олинди ва камида тўрт марта ҳужумга дучор бўлди; 
бешта фахрий унвонга сазовор бўлди; 1963 йили “Тайм” жур-
нали уни “Йил одами” деб эълон қилди; у нафақат қоратанли 
америкаликларнинг рамзий раҳбари, қолаверса, дунёга машҳур 
шахсга айланди. 

Манба: http://nobelprize.org



Ҳар йили февраль ойида бўлиб ўтадиган “Қоратанлилар тарихи 
ойлиги” миллионлаб Америка фуқароларининг қуллик, нохолис 
муносабат, қашшоқлик сингари даҳшатли тўсиқларга қарши кура-
ши ва ғалабасини, шунингдек, уларни мамлакат маданий ва сиёсий 
ҳаётига қўшган ҳиссасига ҳурмат бажо келтиради.

2009 йили Американинг илк афроамерикалик президенти Барак 
Обаманинг инаугурацияси – ўз лавозимига тантанали равиш-
да киришгани “Қоратанлилар тарихи ойлиги”га ўзига хос маз-
мун бағишлади. Б.Обама америкаликлар кичик Мартин Лютер 
Кинг хотирасини федерал миқёсдаги дам олиш ва тоат-ибодат 
куни билан ёдга олганининг эртасига – 20 январь куни прези-
дентлик қасамёдини қабул қилди. Марҳум фуқаролик ҳуқуқлари 
йўлбошчиси ҳаёт бўлганида 15 январь куни 80 ёшга тўлар эди. 
Президент Б.Обама инаугурация нутқида ўша лаҳзаларнинг та-
рихий аҳамиятини: “Олтмиш йилга етар-етмас вақт аввал отаси 
маҳаллий ресторанга қўйилмаган бир киши бугун сизларнинг 
қаршингизда энг муқаддас қасамёд қабул қилиш имконига эга”, 
деб эътироф этди.

ҚОРАТАНЛИ АМЕРИКАЛИКЛАР ЭРИШГАН 
МУВАФФАҚИЯТЛАРНИ ШАРАФЛАШ

“Қоратанлилар тарихи ойлиги” ташаббускори машҳур олим ва та-
рихчи Картер Г.Вудсон бўлган ва у 1926 йили “Қоратанлилар та-
рихи ҳафталиги”ни жорий қилган эди. Бунинг учун у президент 
Авраам Линкольн ва қулликни бекор қилиш тарафдори Фредерик 
Дугласнинг туғилган кунларига тўғри келадиган февраль ойининг 
иккинчи ҳафтасини танлаган эди. 

1976 йили мамлакатнинг икки юз йиллик байрамига тўғри кел-
ган ушбу маросим бир ойга чўзилиб кетди. Президент Жеральд 
Р. Форд ватандошларини “бутун тарих давомида қоратанли аме-
рикаликларнинг интилишнинг ҳар бир соҳасидаги ҳаддан зиёд 
беписандлик билан қаралган иқтидорини шарафлаш имкониятини 
қўлдан бой бермаслик”ка даъват қилди.

Виржиния штатидаги қулларнинг ўғли Вудсон асли келиб чиқиши 
африкалик бўлган америкаликларнинг кураши ва эришган 
ютуқларига беписандлик билан қаралаётгани ёки улар нотўғри 

талқин қилинаётганини тушуниб етди. У “Афроамерикаликлар та-
рихи ва ҳаётини тадқиқ қилиш” уюшмасига (ASALH) асос солди, 
уюшма тарихий тадқиқотларни қўллаб-қувватлайди, илмий жур-
нал нашр этади ва ҳар йили “Қоратанлилар тарихи ойлиги” мавзу-
сини белгилайди. 

2009 йилги ойликнинг “Америка қитъасида қоратанлиларга 
фуқаролик излаб” мавзуси “Териси ранги бошқа аҳоли тараққиётига 
кўмаклашиш” миллий ассоциациясининг (NAACP) юз йиллигини 
шарафлайди, ASALH  вебсайтида айтилишича, “қулдорлик замини-
даги эркин қоратанлилар бошига тушган синовлардан тортиб, аф-
роамерикаликларнинг бугунги кундаги сиёсий интилишларигача 
бўлган Америка тарихидаги ирқ ва фуқаролик муаммоси”га эъти-
бор қаратади. Ушбу юз йиллик, шунингдек, Америка қитъасидаги 
собиқ қуллари фуқаролик неъматини татиб кўрган бошқа миллат-
лар тарихини ҳам ўрганиш имконини беради”. 

ASALH президенти, Цинциннати музей марказининг фахрий ди-
ректори Жон Флеминг, қоратанли отаси Кенияда ва оқтанли онаси 
Қўшма Штатларда туғилган Б.Обаманинг мероси “африкалик ва 
америкаликларнинг ушбу мамлакат тарихига унинг ибтидосидан 
бошлаб қўшган ҳиссасини акс эттиради”, деди. 

“Мен “Қоратанлилар тарихи ойлиги” қоратанлилар бошидан ке-
чирган ижобий ва салбий жиҳатларга ҳам эътибор қаратишига 
ишонаман, – деди Ж.Флеминг. – Албатта, кураш мавзуси тарихи-
мизда аввалбошданоқ доимий бўлиб келган. Бироқ биз Африкада 
тутилмасимиздан бурун қул эмас эдик ва қуллик 250 йил бошимиз-
га тушган кўргулик бўлиши билан бирга юз йилдан ошиқроқ эр-
кинликда яшаганимизни ҳам назардан қочирмаслигимиз керак”.

У, мен “аксарият фронтларда муҳим тараққиётга эришилгани”ни 
кўрдим, бироқ “шу билан бирга ҳал этилиши керак бўлган улкан 
муаммолар ҳам бор, шулардан бири бугунги кунда шаҳарлардаги 
доимий қашшоқларнинг мавжудлигидир. Назаримда, биз бу 
қашшоқликни бартараф этишга қодир эмасмиз. Ҳалиям Мисси-
сипи дарёсининг қуйилиши жойидаги сингари кўплаб қашшоқ 
қишлоқ ҳудудлари бор”.

“Мен Миллий хиёбондаги тарихдан кўпдан-кўп маълумот бе-
радиган Афроамерика миллий музейи қурилганидан хурсанд-
ман”, деди Ж.Флеминг. Президент Ж.Буш 2003 йили Вашинг-
тон ёдгорлиги яқинидаги Миллий хиёбонда янги музей қуриш 
тўғрисидаги қонунга имзо чеккан эди. Гарчи янги музей ҳалигача 
қурилмаган бўлса-да, у 2007 йилнинг охирида “Миллий портрет-
лар галереяси”да фотокўргазма ташкил этди, ушбу кўргазма 2011 
йилнинг охиригача мамлакатдаги турли музейларда намойиш эти-
лади. АҚШ президенти ҳар йили “Қоратанлилар тарихи ойлиги” 
ёки “Афроамерикаликлар тарихи ойилиги” деб аталадиган тадбир-
ни Оқ уйда сиёсий баёнот бериш ва байрам қилиш билан нишон-
лайди. Бутун мамлакат штат ва шаҳарлари тадбирлар ўтказади, 
оммавий ахборот воситалари қоратанлилар тарихига бағишланган 
мавзуларга эътибор қаратади. 

“Афроамерикаликлар тарихи ва ҳаётини тадқиқ қилиш” уюшмаси-
нинг қароргоҳи Вашингтон шаҳрида жойлашган. К.Вудсон у ерда 
1915 йилдан 1950 йилгача, яъни дунёдан кўз юмгунга қадар яша-
ган эди. Унинг уйи миллий тарих қадамжоси этиб белгиланган. 

“Қоратанлилар тарихи ойлиги” кураш ва ғалаба меросига 
ҳурмат бажо келтиради

Бир киши билан ўғли фуқаролик ҳуқуқлари ҳаракатида муҳим давр 
бўлган 1955 йили Роза Паркс ўз жойини бўшатиб бермаган автобусни 
кўздан кечиряпти. (© AP Images) 

Янги футбол коптогини маҳкам ушлаб олган бир болакай 
уни қўлидан қўйгиси келмас, қизалоқ эса ўзлари яшайдиган 
марказга ўйинчоқ ва адёллар олиб келган АҚШ элчихонаси 
талабгорларини қучоқлаб олганча жилмайиб турар эди.

Бир неча АҚШ денгиз миёда аскари ва элчихона ходимлари 
Тошкент шаҳридаги “Семурғ” ногирон болалар даволаниш 
марказида яшайдиган 156 нафар болага ўйинчоқлар ва 90 та 
адёл олиб келишди. Ушбу совғалар Қўшма Штатлар ва дунё-
нинг турли бурчакларида хизмат қилаётган денгиз пиёда аскар-

ларининг Исо мавлуди ва Янги йил байрамида ўйинчоқлар 
йиғиш ва болаларга улашишга мўлжалланган “Болаларга 
ўйинчоқлар” дастури доирасида тарқатилади. “Семурғ” мар-
кази раҳбарлари ташкилотчиларга, болаларга адёл ҳам керак, 
деб айтгач, денгиз пиёда аскарлари анча-мунча адёл сотиб 
олиш учун элчихона ходимларидан пул йиғишди.

Ташкилотчилардан бири бўлган денгиз пиёда аскари, “у ерда 
ёрдам беришимиз мумкин бўлган болалар кўп экан, биз уларга 
керак бўлган нарсаларни сотиб олиш учун пул йиғдик. Бола-
ларнинг хурсандчилигини бир кўрсангиз эди”, деди. “Семурғ” 
марказининг директори Фарида Ҳусанованинг билдиришича, 
денгиз пиёда аскарларининг бу савоб иши болаларга олам-
олам хурсандчилик бахш этди. 

“Бу хурсандчилик совға учунгина эмас, орамиздаги дўстлик 
туфайли ҳамдир”, деди у. “Болаларга ўйинчоқлар” АҚШ эл-
чихонаси мувофиқлаштирадиган турли дастурлардан бири 
бўлиб, янги йил байрами чоғида эҳтиёжмандларга ўйинчоқлар 
ва бошқа товарлар улашишдан иборат эди. Бундай совға-салом 
улашиш ва хайрия бериш АҚШда Исо таваллуди кунларида-
ги анъаналардан биридир, элчихонанинг кўплаб ходимлари 
ушбу анъанани Ўзбекистонда ҳам давом эттириш истагини 
билдирди. Элчихонанинг Жамоа алоқаси хизмати Тошкент 
шаҳридаги лейкемия шифохонасига кир ювиш машинаси со-

тиб олиш учун пул йиғишда ташкилотчи бўлди. Элчихона-
нинг америкалик ва маҳаллий ходимлари кир ювиш машина-
си сотиб олиш ва шифохонада бошқа эҳтиёжларни қоплашга 
ёрдам бериш учун етарли даражада пул йиғиб берди. Шу-
нингдек, Жамоа алоқа хизмати Рус-провослав черкови, Кўзи 
ожизлар жамияти ва Ногиронлар жамияти орқали оилаларга 
тарқатиш учун кийим-кечак ва ўйинчоқлар ҳам йиғиб берди. 
АҚШнинг Халқаро тараққиёт агентлиги – USAID ходимла-
ри ҳам Тошкент шаҳридаги Сил касалликлари шифохонаси-
да даволанаётган болаларга ўйинчоқлар улашишни ташкил 
қилиб берди.

АҚШ элчихонаси ҳомийлигидаги маданий ва таълим дастур-
лари бўйича ушбу мамлакатда ўқиб қайтганлар Тошкент ви-
лояти Бўка туманидаги меҳрибонлик уйи ва Тошкент шаҳри 
яқинидаги Қибрай туманидаги ногирон болалар марказига 
хайрия қилиш мақсадида кийим-кечак, ширинликлар ва бир 
миллион сўмдан ошиқроқ (тахминан, 700 АҚШ доллари) 
йиғиб беришди. Бўка туманидаги 100 нафардан ошиқ 3-12 
яшар бола яшайдиган 15-меҳрибонлик уйида болалар элчи-
хона ходимлари ва АҚШда ўқиб қайтганлар келганда миллий 
рақслар ижро этишди ва байрамга бағишланган шеърлар ўқиб 
беришди. Собиқ иштирокчилар кийим-кечак ва ширинликлар 
ҳар бир боланинг қўлига текканига ишонч ҳосил қилишди, 
улар эса ўша заҳотиёқ ширинликларни маза қилиб ейишди. 

Қибрайдаги ногирон болалар уйидаги болалар эса АҚШда 
ўқиб қайтганлар ва элчихона ходимларига байрам томоша-
сини намойиш этишди. Баъзи болалар ёддан шеър ўқишни 
яқингинада ўрганган экан. 

“Эҳтиёжмандларга хурсандчилик улашиш АҚШда ўқиб 
қайтганлар дастурларини якунлашнинг энг яхши усули 
бўлди”, деди АҚШда ўқиб қайтганлар мувофиқлаштирувчиси 
Сардор Жўрабоев.

Элчихона ходимлари янги йил байрами чоғида совға-саломлар 
улашди

“Ёшларни алмашиш имконияти” дастурининг собиқ ўқувчиси Анаста-
сия Ни (суратда) Тошкент вилояти Бўка туманидаги 15-меҳрибонлик 
уйи байрам безакларини тайёрлашда кўмаклашяпти

АҚШ Элчихонаси ходимлари “Ўйинчоқлар болажонларга” дастури 
доирасида болалар учун турли ўйинчоқ ва адёллар олиб келишди. 
(АҚШ Элчихонаси олган сурат)



АҚШнинг Тошкентдага элчихонаси ходимлари 2009 йилнинг 
27 декабрида бўлиб ўтган парламент сайловида кузатувчи-
лик қилишди. Элчихона ходимлари ва Америка оилалари 
аъзоларидан таркиб топган бешта гуруҳ округ сайлов ко-
миссиялари, Миллий матбуот маркази ҳамда Тошкент, Гу-
листон шаҳарлари, Сирдарё тумани ва Тошкент вилоятидаги 
шаҳарларга боришди. Уларнинг кузатишлари элчихонанинг 
сайловни, Ўзбекистондаги демократик институтларни кучай-
тириш борасидаги саъй-ҳаракатларда унинг ўрнини умумий 
баҳолашга асос бўлиб хизмат қилади. 

“Ўзбекистондаги сайловни бевосита кузатиш қизиқарли 
бўлди. Мен бошлиқ гуруҳ Тошкент шаҳридаги 2007 йилги 
президент сайловида кузатувчилик қилган кўплаб сайлов 
участкаларини яна бориб кўрди. Мен бу икки сайловни бир-
бирига солиштириш ҳамда Ўзбекистондаги сайлов жараё-
нини яхшироқ тушуниб олиш имкониятига эга бўлганимдан 
хурсандман”, деди Жамоатчилик билан алоқалар хизмати 
раҳбари Молли Стефенсон. Ўзбекистонда расман рўйхатга 
олинган тўртта сиёсий партия номзодлари парламентнинг 

(Олий Мажлис) қуйи палатасидаги 135 та жой учун ку-
раш олиб борди. Қолган 15 та ўринни Ўзбекистон Экология 
ҳаракати вакиллари тўлдиради. 

АҚШ кузатув гуруҳлари Ўзбекистоннинг Марказий сайлов ко-
миссиясида рўйхатга олинган 270 нафар кузатувчи қаторидан 
жой олди. Сайлов участкалари ва сайлов округларида сиё-
сий партиялар – Ўзбекистон Либерал-демократик партияси, 
Халқ-демократик партияси, “Адолат” партияси ва “Миллий 
тикланиш” партияси – вакиллари ҳам бор эди. 

АҚШ кузатувчилари овоз бериш жараёнини кузатишди, сай-
лов ташкилотчилари ва партиялар вакиллари билан сайлов 
бюллетенлари хавфсизлиги, сайловчи шахсини аниқлаш, 
сайлов натижасини протоколлаштириш ва улар бу бора-
да бирор қийинчиликка дуч келган-келмаганлиги хусусида 
суҳбатлашишди. Кузатувчилар фикрича, сайловга масъул 
кишилар исталган ёрдамни кўрсатишган ва меҳмондўстлик 
қилишган.

Элчихона ходимлари 27 декабрда бўлиб ўтган парламент 
сайловида кузатувчилик қилишди

Энди ўқитувчилар ва талабалар Инглиз тили ўқитувчилари таъ-
лими институтида (ИТЎТИ) лингвистика соҳасини ўрганишда 
14 томлик “Тил ва лингвистика энциклопедияси”, нуфузли маъ-
лумотномалар комплектидан фойдаланиши мумкин бўлади. 
“Тил ва лингвистика энциклопедияси”да тилни ўзлаштириш, 
лингвистик антропология, таржима ва ёзув системалари ҳамда 
бошқа мавзуларда уч мингдан ошиқ мақола жамланган бўлиб, 
уларни дунёнинг турли бурчакларида истиқомат қилувчи тил-
шунослар ёзган. Ўн бир минг саҳифалик комплект “соҳанинг 
стандарт маълумотномаси” деб аталади.

“Энциклопедия – ажойиб манба, ишончим комилки, ИТЎТИ 
Ўзбекистондаги шундай энциклопедияга эга бўлган яго-
на институтдир”, деди ИТЎТИ директори Муҳаммадаваз 
Ирисқулов. Элчихона институтга нархи 5600 АҚШ доллари 
бўлган энциклопедияни ва “Чет тили сифатида инглиз тили-
дан тест” (TOEFL) оммабоп ўқув қўлланмасини давом этаёт-
ган ҳамкорликнинг бир бўлаги сифатида тақдим этди. 2000 
йили Элчихонанинг Жамоатчилик билан алоқалар бўлими 
бўлғуси инглиз тили ўқитувчиларини тайёрлайдиган тўрт 
йиллик ўқув дастурига эга ИТЎТИни ташкил этиш учун 
Ўзбекистон Давлат жаҳон тиллари университети билан бирга 
ишлади. Айни пайтда Жаҳон тиллари университети тарки-
бига кирувчи ИТЎТИда 330 га яқин талаба дунёнинг турли 
мамлакатларидаги энг бообрў тил ўргатувчи университетлар-
да ишлаб чиқилган ўқув дастури асосида таълим олмоқда. 
Элчихона ва АҚШ ҳукуматининг Қозоғистон пойтахтида 
жойлашган Минтақавий инглиз тили муассасаси ИТЎТИга 
ташкил этилган кунидан бошлаб ресурс ва тренингдан кўмак 
бериб келмоқда. 

2009 йилнинг 29 декабрь куни Жамоатчилик билан алоқалар 
бўлими бошлиғи Молли Стивенсон ва маданият масалаларига 
масъул ходим Кэрри Ли маълумотномалар комплектини олиб 

келиб, Жаҳон тиллари университети ректори Абдулла Исмои-
лов ва ИТЎТИ директори М.Ирисқулов билан учрашди. Улар 
мавжуд ҳамкорликка баҳо берди ва келгуси ҳамкорлик режа-
ларини муҳокама қилишди. 

Айни пайтда институтда инглиз тили бўйича тадқиқотчи 
Денис Жонсон дарс бермоқда, у ИТЎТИга инглизча ёзишни 
ўргатадиган, шу пайтгача Ўзбекистоннинг бирорта универси-
тетида алоҳида фан сифатида ўқитилмаган янги ўқув дастури-
ни ишлаб чиқишга ёрдам берди. Университет ва Элчихона рас-
мийлари келгусида бошқа инглиз тили тадқиқотчиларини ҳам 
таклиф этиш, шунингдек, бўлғуси инглиз тили ўқитувчилари 
таълимини қўллаб-қувватлашнинг ўзга потенциал йўлларини 
муҳокама қилишди.

“Инглиз тили дастури”  кенг қамровли маълумотномаларга эга 
бўлди

Жамоатчилик билан алоқалар бўлими бошлиғи М. Стивенсон (ўртада) 
Давлат жаҳон тиллари университетининг инглиз филологияси факульте-
ти декани Т. Мадраҳимов, ИТЎТИ директори М. Ирисқулов, ўқитувчилар 
“Тил ва лингвистика энциклопедияси”ни варақлаб кўрмоқда



Тошкент шаҳрида жойлашган Тамарахоним музейида амалга 
оширилган сўнгги таъмир ишлари зиёратчилар учун ўзбек 
мусиқаси ва маданиятини дунёга танитган машҳур раққоса 
ҳаётига яхшироқ, янада чуқурроқ назар ташлаш имкониятини 
яратади. 

2008 йилда музей АҚШ Элчисининг Маданий меросни сақлаш 
жамғармасидан экспонатларни таъмирлаш ва уларнинг 
сонини кўпайтириш учун 34000 АҚШ доллари миқдорида 
грант олганди. Дунё бўйлаб қилган ижодий сафарларида 
раққоса кийган 75та рақс либоси музейга берилган маблағ 
туфайли таъмирланди, юзлаб тарихий фотосуратлардан 
иборат янги кўргазмалар яратилди, Тамарахоним ҳаёти ҳақида 
зиёратчилар учун аудио гид ёзиш ҳамда музей экспонатларини 
тақдим этиш шароитлари яхшиланди. 

Натижалар ҳайратда қолдирадиган даражада. Ёрқин ёритилган 
кўрсатгич эндиликда музей ташқарисидаги жимжимадор 
қилиб ўйилган ёғочни безаб турибди. Асосий кўргазма зали 
жаҳоннинг турли мамлакатларида рақс тушгани борган 
Тамарахоним тўплаган ўнлаб таъмирланган либослар билан 
жилваланмоқда. 

Янги кўргазма залида ўзбек, рус ва инглиз тилларида 
шарҳлар битилган юзлаб фотосуратлар намойиш этилган. 
Расмлар орасида ёш раққоса ва у билан бирга ижро этган 
мусиқачилар суратлари, ўша даврдаги Ўзбекистон ҳаётининг 
оқ-қора тасвирли лавҳалари ҳамда Тамарахонимнинг 
халқаро концертларини намойиш қилувчи плакатлар 
мавжуд. Биргаликда улар раққосанинг ҳаёти ва XX асрда 
Ўзбекистондаги маданий манзара ҳақида ҳикоя қилади. 

Тамарахоним 1906 йил Фарғона водийсида асли арманлар 
оиласида дунёга келди. У ёшлик йиллариданоқ рақс туша 
бошлайди ва балет ҳамда бошқа рақс турларини ўрганиш учун 
Тошкентга, сўнгра Москвага кўчиб боради. Музей директори 
Гулсум Ҳамроеванинг айтишича, касбий муваффақияти ошиб 
борар экан, Тамарахоним Ўзбекистонда мисли кўрилмаган 
йўсинда, омма олдида паранжисиз эркин рақс туша оладиган 
замонавий аёл сифатида маданий соҳа афсонасига айланади.

“У замонавий ўзбек рақсининг асосчиларидан бири эди. 
У биринчи бўлиб саҳнага очиқ юз билан чиқди”, дейилади 
музейнинг аудио тарихида.

Тамарахоним дунё бўйлаб турли мамлакатларда рақс тушиб, 
ўзбек мусиқаси ва рақсининг гўзаллигини уларни илгари 
ҳеч қачон кўрмаган томошабинларга етказди. У Совет 
Иттифоқининг бадиий ифода учун бериладиган энг юқори 
мукофотларига сазовор бўлган. 

Музей, шунингдек, Тамарахонимнинг ўзи ёзган таржимаи 
ҳолини нашр қилди, фотосуратлар ҳамда музей ва унинг 
ҳаёти ҳақида маълумотлар киритилган веб-сайт яратди. 

4 ноябрь куни АҚШ элчиси Ричард Норланд ва унинг 
рафиқаси Мэри Хартнет музейга ташриф буюрди. Ҳамроевага 
кўра, Тамарахоним ўзининг халқаро гастрол сафарларидаги 
ҳар бир тўхташ манзилида анъанавий рақс ижро этиш орқали 

кўплаб давлат ва минтақаларнинг анъанавий либосларини 
тўплаган. 

“Албатта ижро учун у ўзига хос либос кийиши лозим 
эди”, дейди Ҳамроева. Натижада, Албаниядан тортиб олис 
Индонезиягача, Кореядан тортиб Қорақалпоғистонгача бўлган 
мамлакат ва минтақалардан ўнлаб либослар тўпланган. 

2001 йилдан буён Элчининг Маданий меросни сақлаш 
жамғармаси (AFCP) Ўзбекистоннинг бой тарихи ва 
маданиятини сақлашга ёрдам берган етти лойиҳани қўллаб-
қувватлаш учун 125000 АҚШ доллари атрофида ҳисса қўшди. 
Уларга қуйидагилар киради:

•	 Тошкентнинг Абу Райҳон Беруний номидаги 
Шарқшунослик институтида сақланаётган қўлёзмаларни 
сақлаш ва уларнинг микрофильмларини яратиш;
•	 Самарқанд Маданий тарих музейида сақланаётган 
XI асрга тегишли 20 дона Қуръон мусҳафларини сақлаш ва 
кўргазмасини яхшироқ ташкил қилиш;
•	 Кулол усталар касбларининг анъанавий усулларидан 
таълим берувчи Тошкентдаги устахоналарни ускуналар билан 
таъминлаш;
•	 Термиз яқинида, Амударё бўйидаги эрамиздан 
аввалги IV асрга оид саҳродаги қалъа - Кампир-Тепадаги 
қазилмаларни муҳофаза қилиш;
•	 XII асрда Мўғуллар истилоси даврида Самарқанднинг 
вайрон этилган қадимий маскани - Афросиёбдаги 
қазилмаларда топилган тарихий ашёларни сақлаш ва 
кўргазмасини яхшироқ ташкил этиш учун Самарқанднинг 
Афросиёб музейига берилган грант;
•	 Бухоронинг тарихий Арк қалъасида жойлашган 
Жомеъ масжидини сақлаш ва қайта тиклаш.

АҚШ элчихонаси 2010 йил учун AFCP грантларига аризалар 
қабул қилмоқда. Грантлар ва ҳужжатларни топшириш бўйича 
тўлиқроқ маълумот олиш учун бу ерга босинг. Ҳужжатлар 
2009 йилнинг 11 декабригача қабул қилинади. 

Тамарахоним музейини такомиллаштириш учун грант ажратилди

Тамарахоним музейининг директори Гулсум Ҳамроева элчи Ричард Нор-
ланд билан суҳбатлашмоқда (АҚШ Элчихонаси сурати)

“Лик” (“Қиёфа”) ҳаракат театрининг модерн рақс саҳналари 
жуда гўзал ва ҳаракатларга бой. Фони қора бўлган деярли бўм-
бўш саҳнада “Тушларимда юрган эмишман” спектаклидан 
намойиш этилган бир саҳнада имо-ишоралар тилини рақсга 
айлантираётган бир кар аёл тасвирланади ва рақс ўрмонни 
кезиб юрган шамолдай майин мавжланади. Бошқа бир спек-
такль “Мовий кўл устидаги оппоқ чағалай”дан кўрсатилган 
саҳнада эса юришга қийналадиган фарзандини айлантира-
ётган ота-она рақси орқали ҳаракат гўзаллиги ва оилавий 
муҳаббат намойиш этилади. 

Яна бир ажойиб спектакль “Ҳаёт мавзулари импровизация-
си” нинг саҳнаси бир йигитнинг ногиронлар аравачасидан на-
рвонга чиқишга уриниши билан бошланади. Кейин у ўзининг 
парвоз қилишига ёрдам берган бошқа бир раққос билан сим-
биотик дуэт ижро этади. “Лик” ҳаракат театри баъзи пьесала-
рида юксак малакали замонавий раққослар ҳаракатини жис-
монан ва руҳан ногирон раққослар ҳаракатлари билан омихта 
қилади. Томошабинлар томоша бошланишида ногирон ва 
ногирон бўлмаган икки гуруҳ раққосларни кўради. “Бироқ 
томоша охирига бориб, - дейди “Лик”нинг бадиий раҳбари 
Лилия Севастьянова, - улар раққосларнинг ягона гуруҳини, 
ўзининг кимлигини рақс воситасида ифода этаётган бир гуруҳ 
кишиларни кўради”. 1982 йили “Лик”ни Ўзбекистондаги яго-
на модерн рақс труппаси сифатида ташкил қилган хореограф 
Л.Севастьянова “Мен кўрсатмоқчи бўлган нарса юрагим-
дан, унинг туб-тубларидан чиқаётган ва одамларга айтмоқчи 
бўлган гапдир. Шунинг учун мен ўқувчиларимни ҳиссиётини 
ҳаракат орқали ифода этишга ўргатаман”, дейди.

 “Лик”ни йиллар давомида хусусий ҳомийлар ва санъаткорлар 
жамоаси, Ўзбекистон Маданият ва спорт ишлари вазирлиги, 
турли мамлакатлар, шу жумладан, Франция, Италия, Швейца-
рия ва яқиндан бошлаб Қўшма Штатлар элчихоналари қўллаб-
қувватлаб келмоқда. Л.Севатстьянова АҚШ элчихонаси 
кўмаги билан 2009 йилнинг август ойида ногирон кишиларни 
замонавий рақсга жалб қилишга бағишланган икки ҳафталик 
семинарлар: модерн рақсларни саҳналаштиришда усуллар, 
импровизация ва композицияга асосий этибор қаратадиган 
Калифорния штатининг Оакленд шаҳридаги Жудит Смит 
раҳбарлиги остидаги “Аксис” рақс компаниясининг “Жисмо-

нан омихталанган рақсга бағишланган ёзги жадал семинари” 
(Axis Physically Integrated Dance Summer Intensive Workshop) 
ва Вашингтон штатининг Сиэтл шаҳридаги “Омихталанган 
рақсга бағишланган ёзги жадал ўқув курси”да (Integrated 
Dance Intensive Summer Course) иштирок этиб қайтди.

“Аксис” рақс компанияси ва Вашингтон университетининг 
омихталанган рақс дастурлари АҚШ рақс жамоалари орасида 
ногиронларни жалб қилаётгани билангина эмас, қўйилаётган 
рақсларининг нафислиги билан ҳам машҳур. “Рақс сифати 
билан ҳам сизни лол қолдиради, - деб ёзган эди санъатшунос 
Аллан Улрих “Аксис” гуруҳи ҳақида “Сан-Франциско Кро-
никл” газетасидаги мақоласида. – Санъат гўзаллиги нуқтаи 
назаридан қараганда баъзи раққосларнинг ногиронлиги ик-
кинчи даражага тушиб қолади”. 

Л.Севастьянова мазкур семинарларда иштирок этиш шара-
фига ўзининг “Биродарлашган Сиэтл-Тошкет шаҳарлари да-
стури” доирасидаги мулоқотлари орқали мушарраф бўлди. 
Биродарлашган Сиэтл шаҳри делегацияси таркибида Тош-
кентга келган дўсти Ричард Ҳокинс уни Вашингтон универ-
ситетининг омихталанган рақс дастурлари директори Юрг 
Кох билан таништириб қўйди. У Л.Севастьяновани семинар-
да қатнашишга таклиф этди ва “Аксис” дастурида иштирок 
этишга кўндирди. Бу билан Л.Севастьянова фикр алмашиш 
ва бошқа омихталанган рақс труппалари қандай фаолият 
юритаётгани билан танишиш имкониятига эга бўлди. “Мен-
да бу соҳанинг мутахассислари қандай ишлаётганини билиш 
иштиёқи кучли эди, - дейди у рақсдан саломатликни қайта ти-
клаш воситаси сифатида фойдаланиш борасида бирор жойда 
ўқимаганини қўшиб қўяр экан. – Бизнинг мақсадимиз битта: 
ногиронларга санъат орқали ёрдам бериш ва уларга замона-
вий жамиятда яшашга кўмаклашиш”. 

АҚШ элчиси Ричард Норланд шу йилнинг 8 январь куни 
Тошкентда “Лик” раққослари намойиш этган ҳаракатдаги 
санъатни кўриб, қаттиқ таъсирланганини айтади. “Буни би-
ринчи марта томоша қилдим, олдинлари ҳеч қачон ногирон-
лар билан ногирон бўлмаганларнинг рақс комбинацияси-
ни кўрмаган эдим, унинг кучи ҳиссий жиҳатдан сеҳрли ва 
фавқулодда жозибали эканида эди, - дейди элчи Р.Норланд. 
– Тез орада гуруҳнинг АҚШга сафарини ташкил этиш уми-
дидаман”.

Бугунги кунда “Лик”нинг 30 нафар раққоси бор, улардан, 
тахминан, 20 нафари кўзи ожизлиги ва карлиги сабабли но-
гиронлар аравачасидан фойдаланиш ва меъёрда ривожлани-
шига тўсқинлик қилувчи хасталиклар сабабли парваришга 
муҳтож. Улар ҳар йили етти ёки саккиз дафъа бериладиган 
концертга тайёргарлик вақтида ҳафтасига икки-уч марта ре-
петиция қилади. Улар рақс тушаётганда индивидуал эҳтиёжи 
ва қобилияти қандай бўлишидан қатъи назар, бир бутунга ай-
ланади, дейди Л.Севастьянова. 

“Ҳар бир кишида худо юқтирган қобилият бор. Уни рақс 
орқали бошқаларга улашасиз, - дейди у. – Инсоний муноса-
батлардаги уйғунлик биз бошқаларга улашаётган ҳадя экани-
га ишонаман”. 

Рақс труппаси ногирон ва ногирон бўлмаган раққосларни 
санъатнинг умумий ифода воситаси қилиб бирлаштирмоқда

АҚШ элчиси Ричард Норланд ва унинг рафиқаси Мэри Ҳартнет январь 
ойида бўлиб ўтган томоша чоғида “Лик” раққосаси Саша Плотникова 
билан суҳбатлашмоқда (OrexCa.com дан олинган сурат)



Мичиган Қўшма Штатлар ўрта Ғарбининг Буюк  кўллар 
ҳудудида жойлашган штатидир. Унинг иккита йирик ер майдо-
ни Юқори ва Қуйи ярим оролларини  Макино бўғози ажратиб, 
1957 йилдан бери эса Макино кўприги туташтириб туради.

Мичиганнинг Қуйи ярим оролида штатнинг барча йирик 
шаҳарлари жойлашган ва аҳолисининг 97 фоизи истиқомат 
қилади.  Юқори ярим оролда аҳоли сийрак яшайди; унинг 
ўрмонлари ва бепоён кўлбўйи пляжлари сайёҳларни жалб 
қиладиган жойлардир. Мичиган чегараси бешта Буюк кўлдан 
тўрттасининг маълум ҳудудларини ўз ичига олади, у соҳил 
чегараси узунлиги бўйича фақат Аляскадан кейин туради. 
Мичиган, асосан, автомобиллари билан машҳур. Бу ерда мам-
лакатнинг энг йирик “Детройт учлиги” –“Женерал Моторс”, 
“Форд” ва “Крайслер” сингари автомобиль корпорациялари 
жойлашган.

Штат олий таълим соҳасида ҳам шон-шуҳрат топган, Анн-
Арбор шаҳридаги Мичиган университети ва Мичиган штат 
университети юксак технологияга асосланган саноатни  ривож-
лантиришга ёрдам бермоқда. Бироқ штатнинг автомобиль иш-
лаб чиқаришга қаттиқ суяниши иқтисодий пасайиш чоғларида 
заифлашиб қолишига сабаб бўлмоқда, яқинда бу ердаги иш-
сизлик мамлакатдаги энг юқори даражага чиқиб кетди.  

АҲОЛИСИ

Мичиганнинг тарихдан олдинги даврда яшаб ўтган аҳолиси 
авлодлари Ожибве, Оттава, Потаватоми  сингари тубжойли 
америкаликлар қабила гуруҳлари эди. Бу ерга XVII аср охири 
ва  XVIII асрнинг бошларида илк қадам қўйган европаликлар 
французлар ва франко-канадаликлар эди, XVIII асрнинг охир-
ларига келиб британияликлар ҳам келди. XIX асрнинг бошла-
рида Янги Англия аҳолиси Мичиганнинг жанубий округлари-
га кўплаб келиши билан бу ерга улкан кўчиш бошланди. XIX 
аср давомида ва XX аср бошларида штатнинг ёғоч тайёрлаш, 
кончилик ва автомобиль саноатига ошуфта бўлган қирққа яқин 
миллий ва этник гуруҳ бу ерга минг-минглаб  кўчиб келди. 
Ушбу кеч келганнинг кўп сонлиси ҳолландлар, немислар, по-
ляклар эди. 

Яқин вақтлардаги кўчиш чоғида кўплаб афроамерикаликлар, 
келиб чиқиши осиёлик, яқин шарқлик ва испан бўлган киши-
лар Мичиганни ватан тутди. Штатдаги этник гуруҳлар сони 
шу қадар кўпки, Детройтдаги ҳафталик маданий фестиваллар 
май ойида бошланиб, сентябрь ойининг охирига қадар давом 
этади. 

ИҚТИСОДИЁТ

Мичигандаги учта даромад келтирувчи соҳа саноат ишлаб 
чиқариши, сайёҳлик ва қишлоқ хўжалигидир. 

Саноат ишлаб чиқариши

ХХ асрнинг бошларида Ҳенри Форд Детройт шаҳри яқинидаги 
заводнинг йиғув линиясида оддий ва арзон автомашиналар иш-
лаб чиқара бошлади. Тез орада Мичиган автомобиль ишлаб 
чиқариш бўйича дунё пешқадамига айланди. Бироқ ХХ асрнинг 
30-йилларида рўй берган  Буюк депрессия автомобиль саноати-
га ёмон таъсир кўрсатди ва оммавий ишсизликка сабаб бўлди. 
Иккинчи Жаҳон уруши давомида (1939-1945) заводлар танк ва 
ҳарбий самолётлар ишлаб чиқариш билан ўзини ўнглаб олди. 

Мичиган – Буюк кўллар штати

Мичиган штатининг Макино  шаҳри яқинидаги Макино бўғози кўприги 
остидан елканли кема сузиб ўтяпти. (© AP Images)

Кўргазмада намойиш этиш учун ишлаб чиқарилган “Форд Верв” ен-
гил автомобили Детройт шаҳрида бўлиб ўтган “Шимолий Америка 
халқаро автошоуси”да 2008 йил 15 январь куни кўрсатилмоқда. Авто-
мобилсозлар сифат, хавфсизлик ва технология бўйича ўзаро тенг келиб 
қолганда уларни бир-биридан енгил ва юк автомобилларининг ички ва 
ташқи кўриниши фарқлайди. Кейинги йилларда дизайн аксарият  ав-
томобилсозларнинг устувор аҳамият берадиган юмушига айланди.  (© 
AP Images)



Айни чоқда Мичиган автомобиллар баробарида бошқа турли-
туман маҳсулотлар ҳам ишлаб чиқаради. Булар қаторига ноэ-
лектрик асбоблар, мебель, ғалла, болалар озиқ-овқати, хими-
катлар, дори-дармон ва ёғоч материаллари киради.  

Сайёҳлик

Сайёҳлик бизнеси Мичиганнинг  сердаромад соҳаларидан би-
ридир.  Сайёҳлар бу ерга, асосан, ёзда келади, кузда тўрт-беш 
ҳафта парранда ва буғу овлайди. Қишда чанғида учиш, коньки-
да учиш, муз устида балиқ овлаш, майда жониворларни овлаш, 
қорда юрадиган автоуловларда сайр қилиш мумкин. Баҳор эса 
гулмоҳи ва олабуға балиқларини овлаш, қайиқни ёзга ва штат-
нинг бошқа анъанавий спорт турларига тайёрлаш деганидир.

Штатдаги тарихий ва табиий томоша жойлари сони йилдан-
йилга кўпайиб бормоқда. Энг машҳур томоша жойлари:

•	 Крэнбрук ўқув муассасалари
•	 Дейтройтдаги автомобиль заводлари
•	 Ҳенри Форд музей ва Гринфилд қишлоғи
•	 Голландия лола сайли ва Шамол тегирмони ороли
•	 “Айл-Ройя” миллий боғи
•	 Сурат солинган қоялар
•	 Поркьюпайн тоғлари
•	 “Ухлаётган айиқ” барханлари
•	 Су-Сент-Мари шлюзлари
•	 Штатнинг қонун чиқарувчи мажлиси биноси 
•	 Микиллимакинак қалъаси, Макино кўприги ва Маки-	
	 но оролидан иборат Бўғоз ҳудуди
•	 Таҳкуаменон шаршараси.

Деҳқончилиги

Гарчи шаҳарлар деҳқончилик  қилинадиган ерлар томон кен-
гайиб бораётган бўлса-да, штатда ҳалигача 52  минг 800 та 
деҳқончилик хўжалиги бор, уларнинг жами ер майдони 10 
миллион акр – 4 миллион 47 минг гектарни эгаллайди.  Штат 
қуйидаги маҳсулотларни етиштириш  бўйича мамлакатда би-
ринчи ўринда туради: 

•	 Черника
•	 Қуруқ дуккаклилар:  қора, клюква ва кичик қизил

•	 Олча
•	 Тузланган бодринг
•	 Гул экилган осма сават, хинагул ва ёронгул.

Дуккакли экинлар ва буғдойга қўшимча асосий дала экинлари 
сули, пичан, маккажўхори, жавдар, картошка, соя ва қанд лав-
лагидир. Шунингдек, штатда олма, олхўри, узум, сабзи, гилос, 
тўғри бозорга чиқариладиган ва қайта ишланадиган сабзавот-
лар ва ялпиз ҳам кўплаб етиштирилади. 

Манбалар: 	 http://www.michigan.gov
		  http://www.census.gov
		  http://www.50states.com
		  “Нью-Йорк Таймс” 2007 йилги альманахи
		  “Grolier” талабалар энциклопедияси, 11-том
		  “Americana” энциклопедияси, 19-том

Қисқа маълумотлар:
Қисқартмаси: MI

Пойтахти: 1847 йилдан бери Лансинг; ундан аввал Де-
тройт шаҳри

Губернатори: Женнифер Грэнҳолм

Штат бўлган санаси: 1837 йил 26 январь

Аҳолиси: 10,112,620 (2004 йилга кўра 8-ўринда)

Майдони: 250,494 квадрат километр (11-ўринда)

Штат номининг келиб чиқиши: Ҳиндулар тилидаги 
“буюк кўл” ёки “катта кўл” маъносини англатувчи “Ми-
чигама”  сўзидан олинган.

Катта шаҳарлари: Детройт, Гранд-Рапидс, Уоррен, 
Флинт, Стерлинг-Ҳайтс, Лансинг, Анн-Арбор, Ливония.

Йирик саноат турлари: автомобиллар ва эҳтиёт 
қисмлар,  асбоб-ускуна, тайёр металл маҳсулотлари, 
озиқ-овқат саноати, кимёвий маҳсулотлар, кончилик, 
қишлоқ хўжалиги, сайёҳлик. 

Мичиган университети битирувчилари баҳор бошланиши маросимини 
ўтказгандан сўнг хурсандчилик қилмоқда. Мичиган штати, Анн-Арбор 
шаҳри, 2008 йил 26 апрель, шанба. (© AP Images)

U.S. Map, courtesy of U.S. Census Bureau.

30 га яқин пешқадам ёзувчини Айова штатидаги 
ЮНЕСКО “адабиёт шаҳри” деб атаган Айова шаҳри 
университетида ўтказиладиган уч ойлик семинар ва 
лекцияларга йиғади. Саломат Вафо Жанубий Корея, 
Арманистон, Янги Зеландия ва Либерия сингари тур-
ли мамлакатлардан келган шоирлар, сценарийнавис-
лар, романнавислар ва ҳужжатли асарлар ёзувчилари 
билан бирга бўлди. 

С.Вафонинг қайд этишича, у ердаги фикр алмашувлар 
бадиий ижод ва адабиёт ҳамда улар дунёнинг турли 
маданиятларида ўйнаши мумкин бўлган роль билан 
боғлиқ қарашларнинг ғаройиб қоришмаси бўлди. 
Унинг бу тадбирда иштирок этишига АҚШнинг 
Ўзбекистондаги элчихонаси ҳомийлик қилди. 

“Бу дастур менинг интеллектуал ёзувчи сифатидаги 
қарашларимни бутунлай ўзгартириб юборди, - деди 
у Ўзбекистонга қайтиб келгандан сўнг. – Дунёнинг 
турли мамлакатларидан келган ёзувчилар билан 
учрашиш, ҳозирги замон адабиёти хусусида улар-
дан сўраб билиш жуда қизиқарли бўлди... Уйимга 
қайтгандан сўнг орадан икки ҳафта ўтиб ҳам ўзимга 
келиб олишим анча қийин бўлди”. 

Унинг наздида, семинар ёзувчиларга жуда катта им-
кониятлар мавжудлигини кўрсатиб берди. “Умид 
қиламанки, кўпчилик билан алоқа боғлаганим асар-
ларимни таржима қилиб, инглиз тилли китобхон 
учун чоп этишимга ёрдам беради, чунки ўзим шунга 
ҳаракат қиляпман”, деди у.

С.Вафо асли – Ғарбий Ўзбекистоннинг Хоразм 
вилоятидан. У иккита роман, бир неча ҳикоялар 
тўплами муаллифи, ҳужжатли фильмлар ва теледа-
стурларни суратга олишда раҳбарлик қилган, шу-
нингдек, Ўзбекистон қишлоқларидаги хотин-қизлар 
ҳуқуқларини ҳимоя қилиш фаоли бўлган. 

“Бадиий ижод” халқаро дастурининг “Орзудаги ада-
биёт” семинарида у 2004 йили чоп этилган “Тилсим 
салтанати” романини муҳокамага қўйди. Китобда 
Орол денгизи бўйида яшаган жангчи аёллар – ама-
зонкалар жамиятидаги эркак-аёл муносабатлари тас-
вирланади. 

Китоб нашр этилиши билан муаллиф ўзбек тили-
да илк роман ёзган аёл ёзувчи сифатида танилди. 
Ўзининг айтишича, Ўзбекистон Ёзувчилар уюшма-
си роман нашр этилишига қаршилик қилган, чунки 
замонавий адабиётнинг зарур унсурларидан бўлган 
тақиқланган мавзулар тадқиқи анъанавий ўзбек ада-
биётига хос бўлмаган. 

“Бироқ “Шарқ” нашриёти “Тилсим салтанати”ни 
нашр этди ва у, айниқса, ёш ўқувчилар орасида 
машҳур бўлиб кетди, “Йилнинг энг яхши романи” 
деб тан олинди ва рус тилига ҳам таржима қилинди”, 
деди у. 

С.Вафо ижоди, асосан, қаҳрамонларнинг ички диа-
логлари ва кечинмалари тавсифидан иборат, бу ҳолни 
унинг “9/1” ҳикоясидан келтирилаётган парчада ҳам 
кўриш мумкин”:

“Фариштамонанд Людмила мана шу кўпқаватли 
уйда тинчгина турмуш кечирар эди. У бошқаларнинг 
ишларига аралашмас, шу боис ҳеч ким уни ғийбат 
қилмас эди. Ҳар сафар кўришганимизда у менга 
табассум қилар ва бу табассум худди нур сингари 
бутун юзига ёйилар эди. У жуда дилбар, оддий ва 
очиққўнгил аёл эди. Яқинда шу аёл тўсатдан ўлиб 
қолди. 

Мен илгари ҳеч қачон христианларнинг дафн маро-
симида қатнашмаган эдим. Шўрлик ва бир тутам 
бўлиб қолган Людмила қора қутида ётар эди. У худ-
ди бундан минг йил олдин ўлиб кетган одамдай эти 
суягига ёпишиб кетган эди. Яқинига бориб, унинг 
умрбўйи нур аримаган юзини яна бир кўриш умиди-
да эдим, аммо тобутда бадбашара бир аёл ётарди. 
Юрагим орқага тортиб кетди! Тўғриси, бу аёлни 
таний олмадим. 

Шундан сўнг унинг эшиги ёнидан ўтишга қўрқадиган 
бўлдим. Худди бир кун келиб, Люда хонадонидан ку-
либ чиқадигандай эди. Нега одамзод жасаддан бун-
чалик кўрқишини тушуна олмайман: ўлик ҳамма 
нарсадан маҳрум бўлгани учунми ёки марҳум бўлгани 
учунми?

Людмиланинг уйида анча вақт ҳеч ким турмади, ле-
кин кечалари кимдир ҳазил қилаётгандай, у ердаги 
чироқлар ғалати ўчиб ёнар эди...”

С.Вафо “Бадиий ижод” халқаро дастурида шоирлар 
Аъзам Обидов ва Собит Мадалиевдан (2004) сўнг 
иштирок этган учинчи ўзбек ёзувчисидир. 

А.Обидовнинг айтишича, уларнинг ҳар бири се-
минарларда иштирок этди, бадиий ижод билан 
шуғулланди, саёҳат қилди, Америка ва жаҳон ада-
биёт мухлисларини Марказий Осиёнинг бой адабий 
анъаналари билан таништирди. “Дастур кечинма-
ларга жуда бой бўлди, ҳозир ҳам унинг таъсиридан 
қутула олганим йўқ”, дейди у. 

“Мен ҳозир ҳам дунёнинг турли бурчакларидан 
бўлган ёзувчилар билан алоқа қилиб тураман”, дей-
ди А.Обидов. 

Ўзбек ёзувчиси “Бадиий ижод” халқаро дастурида иштирок этди 
Боши 1-бетда

Демократияни қўллаб-қувватлаш ва иқтисодий тараққиётга им-
коният туғдириш Обама маъмуриятининг бутун дунёда инсон 
ҳуқуқлари ривожига ёрдам бериш борасидаги дастури асосини 
ташкил этади, деди Давлат котиби Ҳиллари Родҳэм Клинтон. 
Ҳ.Клинтон ўтган йили 14 декабрь куни Вашингтон шаҳридаги 
Жоржтаун университетида сўзлаган нутқида президентнинг XXI 
асрда инсон ҳуқуқларига оид мақсадини баён қилди. Унинг айти-
шича, инсон ҳуқуқлари “салбий ва ижобий талаблар”ни тан ола-
диган кенг контекстда олиб қаралиши керак. 

Барча кишилар, деди Ҳ.Клинтон, зўравонликнинг ҳар қандай 
кўринишидан озод, шунингдек, “тўлақонли ҳаёт кечиришда имко-
ниятларга эга бўлиш учун” эмин бўлиши керак. Инсон ҳуқуқлари 
рўёбга чиқиши учун, деди у, одамлар “муҳтожлик зулми – овқатга 
муҳтожлик, соғлиққа муҳтожлик, таълимга муҳтожлик, қонун ва 
амалдаги тенглик муҳтожлигидан ҳам холи бўлиши шарт”. 

Давлат котиби, демократия одамларга ўз потенциалини рўёбга 
чиқариш учун қонун ва раҳбарларни танлаш, ахборот алма-
шиш ва олиш, гапириш, танқид қилиш, баҳслашиш имконига 
эга бўлишига изн бериш орқали инсон ҳуқуқларини қўллаб-
қувватлайди, деб айтди. “Улар ўзлари истаганча ибодат қилиш, 
уюшиш ва яхши кўриш учун ҳам эркин бўлиши керак, – деди у. 
– Яна улар ўз устида ишлаш ва иқтисодий эркинлик билан боғлиқ 
обрў орттириш, ақлни пешлаш ва малака ошириш, товарини бо-
зорга чиқариш ва инновация жараёнида иштирок этиш учун ҳам 
эркин бўлиши лозим”.

“Демократия узоқ вақт мобайнида инсон ҳуқуқларини ҳақиқатга 
айлантира оладиган энг зўр сиёсий система эканини исбот қилди”, 
деди Ҳ.Клинтон. У қўшимча қилиб яна шуни айтдики, Обама маъ-
муриятининг демократияни олға силжитишидан мақсад “бошқа 
мамлакатлар бизга ўхшаши учун эмас, аксинча, барча кишилар, 
Таллаҳасси ёки Теҳронда туғилганидан қатъи назар, табиатан 
ўзларига тегишли бўлган ҳуқуқларининг доимий ҳимоясидан 
баҳраманд бўлиши учундир”. Инсон ҳуқуқлари, демократия ва 
тараққиёт учта алоҳида дастурга тегишли мақсад эмас. “Одамлар 
ҳаётини чин маънода ва доимий ранг-баранг қилиш учун учала-
сини ҳам бир вақтнинг ўзида пухта ўйланган, стратегик, аниқ ва 
узоқ муддатли масъулият билан бажаришимиз шарт”, деди у. 

Ҳ.Клинтон инсон ҳуқуқлари, демократия ва тараққиётга 
кўмаклашишнинг ҳар қандай вазиятга мос келадиган ягона фор-
муласи йўқлигини қайд этар экан, Обама маъмурияти ҳаракат 
режасининг муҳим жиҳатлари хусусида ҳам умумий маълумот 
бериб ўтди.

У, барча мамлакатлар инсон ҳуқуқларининг умумқабул қилинган 
меъёрларини бажаришни ўз зиммасига олиши – устувор вазифа, 
деди. Қўшма Штатлар инсон ҳуқуқлари тўғрисидаги ҳисоботи 
билан БМТнинг “Умумбашарий даврий маълумотнома”да 
қатнашиб, ўз фаолиятини ҳам баҳолайди. 

Қўшма Штатлар инсон ҳуқуқлари стандартларини жорий қилиш 
ишига прагматик ёндашиб, босим ўтказиш ва рағбатлантириш 
ўртасида ўз принципларига зиён етказмайдиган тарзда мувоза-
нат сақлайди, халқаро ташкилотлар ичида ижобий ўзгаришларга 
эришиш устида иш олиб боради, деди у. Давлат котиби кутилган 
натижага эришишнинг инновацион усулларини излаб топиш ва 

узоқни кўзлайдиган стратегия ишлаб чиқиш мақсадида тўрт йил-
да бир марта чиқадиган «Дипломатия ва тараққиёт ҳақида маълу-
мотнома» тайёрлашга топшириқ берганини айтди. 

Инсон ҳуқуқлари, деди у, фақат ҳукуматлар қиладиган иш эмас, 
ўзгаришни фуқаролар ва уларнинг жамоалари амалга ошириш ке-
рак. Кенг жамоатчилик саъй-ҳаракатларини қўллаб-қувватловчи 
воситалар орасида “Инсон ҳуқуқларини глобал ҳимоя қилувчилар 
жамғармаси” ҳам бор, бу ташкилот ўтган йили дунёнинг тур-
ли мамлакатларидаги 170 нафар инсон ҳуқуқлари ҳимоячисига 
ҳуқуқий ва бошқа жойга кўчиш ёрдамини берди. Инсон ҳуқуқлари 
фаоллари саъй-ҳаракатларига эътибор қаратиш ва фуқаролик 
жамияти етакчиларини қўллаб-қувватлаш ўзгаришни қуйидан 
юқорига қараб амалга ошириш пойдеворини қўйишда ёрдам бе-
ради, деди у. 

Давлат котиби Ҳиллари Клинтон инсон ҳуқуқлари дастури 
ҳақида сўзлади 

Ҳиллари Родҳэм Клинтон
Давлат котиби (2009 йил 21 январдан – шу пайтгача)

2009 йилнинг 21 январь куни Ҳиллари 
Родҳэм Клинтон Қўшма Штатларнинг 
Давлат котиби сифатида қасамёд қабул 
қилди. Котиб Ҳ.Клинтон адвокат, проку-
рор, президентнинг рафиқаси ва сенатор 
сифатидаги, тахминан, қирқ йиллик давлат 
хизматидан сўнг Давлат департаментига 
ишга келди. 

Котиб Ҳ.Клинтон 1947 йилнинг 26 октябрь 
куни Иллинойс штатининг Чикаго шаҳрида 
Дороти Родҳем ва марҳум Ҳью Родҳем оиласида таваллуд топди. 

У Уэллесли коллежи ва Йейл юридик мактабини битирган. Котиб 
Ҳ.Клинтон 1974 йили Арканзасга кўчиб ўтди. Орадан бир йил 
ўтиб, у Билл Клинтонга турмушга чиқди ва қизи Челсини тарбия-
лаш баробарида ишлари юришиб кетган прокурорга айланди. У 
Арканзас университетининг Юридик мактабида доцент бўлиб иш-
лади, 1977 йили Юридик хизматлар корпорацияси бошқарувида 
хизмат қила бошлади, кейинчалик унга раислик қилди. 

1992 йили Билл Клинтон Қўшма Штатлар президенти этиб сай-
ланди. Ҳиллари Клинтон эса президентнинг рафиқаси сифатида 
соғлиқни сақлаш соҳасини ислоҳ қилиш ҳимоячисига айланди 
ҳамда болалар ва оилаларга дахлдор бир талай масалалар усти-
да иш олиб борди. У, шунингдек, инсон ҳуқуқлари, демократия ва 
фуқаролик жамиятини қўллаб-қувватлаш учун 80 дан ошиқ мам-
лакатга сафар қилди. 

Ҳиллари Клинтон 2000 йили президентнинг рафиқаси бўла туриб, 
Сенат аъзолигига сайланиши билан ва Нью-Йорк штати миқёсида 
сайланган биринчи аёл сифатида тарихга кирди.

Сенатор Ҳ.Клинтон 2006 йили Сенатга бўлган қайта сайловда ҳам 
ютиб чиқди ва 2007 йили тарихий президентлик кампаниясини 
бошлади. У 2008 йили Барак Обама ва Жо Байденнинг сайланиш 
кампаниясида иштирок этди ва ноябрь ойида сайланган президент 
Барак Обама уни давлат котиблигига номзод қилиб кўрсатди. 

АҚШ Давлат котиби 
Ҳиллари Клинтон



 14-сон Март 2010 йДЎСТЛИК

12

АҚШнинг Миллий ядро хавфсизлиги маъмурияти (МЯХМ) экс-
пертлар гуруҳи радиоактив материалларнинг жойини аниқлаш ва 
хавфсизлигини таъминлаш бўйича тренинг ўтказиш мақсадида 
декабрь ойида Ўзбекистонга келиб кетди.

Ўзбекистон Ядро физикаси институти билан ҳамкорликда ташкил 
этилган ушбу тренинг 2009 йилнинг 14-18 декабрь кунлари Давлат 
Божхона қўмитасининг Божхона институтида ўтказилди. Ундан 
мақсад одамларга ёпиқ ўта актив радиоактив манбаларни излаб 
топиш ва қўриқлашда юксак технология ўлчагичлари, датчиклари 
ва бошқа жиҳозлардан фойдаланишни ўргатиш эди. Изловчилар 
ўша манбалар билан яхшилаб танишгач, уларни қандай упаковка 
қилиш ва хавфсиз жойга кўчириш кераклигини билиб олади.

Тренингда Ядро физикаси институти, Республика Изотоплар ла-
бораторияси, “Саноаттехназорат” давлат инспекцияси, Давлат 
Божхона қўмитаси, Соғлиқни сақлаш, Мудофаа ва Фавқулодда 
вазиятлар вазирликларидан 25 киши иштирок этди. Улар бож-
хона ва чегара назорати постларида детекторлардан фойдала-
ниш, жамоат хавфсизлиги дастурлари, фавқулодда вазиятларни 
бартараф қилиш, радиоактив материаллар ишлатилиши мумкин 
бўлган тиббиёт ва саноат ҳудудларини инспекция қилиш билан 
шуғулланади.

Тренинг ниҳоясида нархи 130 минг АҚШ доллари бўлган асбоб-
ускуналар унда иштирок этган ходимларнинг ташкилотларига 
бутун Ўзбекистон бўйлаб ёпиқ радиоактив манбаларни излаб 
топиш учун тақсимлаб берилди. Ёпиқ радиоактив манбалар тиб-
биёт ва саноатга тегишли саратон ва бошқа хасталикларни да-
волаш, навигация маёғи сингари олисдаги станцияларни электр 
қуввати билан таъминлаш, саноатдаги жараёнлар жадаллиги ва 
зичлигини ўлчайдиган асбоблардан фойдаланиш каби кўплаб 
соҳаларда ишлатилади. Цезий-137, кобальт-60, стронций-90 ёки 
бошқа изотоплардан иборат бундай радиоактив материаллар 
бирор жойда қолдириб кетилса, йўқолса, ўғирланса ёки доимий 
назорат остида сақланмаса, халқ соғлиги ва хавфсизликка путур 
етказиши мумкин. Уларни хавфсиз жойда сақлаш халқ соғлиги 
ва хавфсизлик нуқтаи назаридан ҳам кони фойда. Боз устига, у 
терроризмга қарши кураш борасидаги саъй-ҳаракатларнинг бир 
бўлаги ҳамдир. 

“Ушбу тренинг Қўшма Штатлар ва Ўзбекистон ўртасидаги 
қаровсиз радиологик манбалар нияти бузуқ кимсалар қўлига 
тушиб қолишининг олдини олиш борасидаги ҳамкорлик наму-
насидир, - дейди МЯХМнинг “Глобал таҳдидларни камайти-
риш” ташаббуси (ГТКТ) раҳбари ўринбосари ёрдамчиси Эндрю 
Биениавски. – Бунақа радиоактив материалларни излаб топиш 
ва қўриқлаш радиологик моддаларни тарқатиш воситалари ёки 
“ифлос бомба” яратишнинг олдини олишни кафолатлашда ёрдам 
беради”.

МЯХМнинг “Глобал таҳдидларни камайтириш” ташаббуси 
бундай тренингни ўттиздан ошиқ мамлакатда амалга оширган. 
Собиқ Совет Иттифоқининг бошқа мамлакатларидаги изловчи-
лар тренингда ўқиб-ўрганиб, асбоблар билан таъминлангандан 
сўнг турли жойлардан ёпиқ радиоактив материалларни излаб 
топиб, қўриқланадиган жойларга топширдилар. Тренинг илга-
ри бир-бирини танимаган ўзбекистонлик иштирокчиларга ёпиқ 
радиоактив манбаларни излаб топишда тармоққа бирлашиш ва 

фикр алмашиш орқали ресурсларни бирлаштириш имконини 
берди. 

“Излаб топиш ва қўриқлаш” тренинги МЯХМ билан унинг 
ўзбекистонлик ҳамкорлари ўртасида давом этиб келаётган 
ҳамкорликка оид энг охирги тадбирдир. 

2006 йили МЯХМнинг ГТКТ Ўзбекистон ҳукумати, Россия ва 
Халқаро атом энергияси агентлиги билан Ўзбекистон Ядро физи-
каси институтидан ишлатилиб бўлган 63 килограмм (139 фунт) 
юксак бойитилган уранни (ЮБУ) олиб чиқиб кетиш бўйича 
ҳамкорлик қилди. ЮБУ Совет Иттифоқи даврида институтдаги 
ядровий тадқиқотлар реакторида ёқилғи сифатида ишлатилган 
эди. 

Осон ясаладиган ядро қуроли сифатида ишлатилиши мумкин 
бўлган ЮБУ 2006 йили қаттиқ қўриқланадиган поездда Россия 
Федерациясининг Челябинск шаҳри яқинидаги заводга қайта иш-
лаш учун олиб келинди. ГТКТ Ядро физикаси институтига, шу-
нингдек, тадқиқот реакторини ЮБУ ёқилғисидан кам бойитил-
ган уран (КБУ) ёқилғиси билан ишлашга ўтказишга ёрдам берди, 
чунки КБУни осон ясаладиган ядро қуроли сифатида ишлатиб 
бўлмайди. ГТКТ Ўзбекистон билан ушбу мамлакат ҳудудидан 
топилган радиоактив манбаларни хавфсиз сақлайдиган омбор 
қуриш борасида ҳам ҳамкорлик қилди. 

Тренинг, реакторни нисбатан хавфсиз ёқилғига ўтказиш, ядро ма-
териалларини бир жойдан иккинчи жойга олиб бориш ва радио-
актив манбаларни ҳимоя қилиш ГТКТнинг вазифалари бўлиб, 
дунёдаги фуқаролар яшайдиган жойлардаги ўта хавфли ядро ва 
радиологик материалларни қисқартириш ва ҳимоя қилишни на-
зарда тутади.

АҚШ Конгресси МЯХМни 2000 йили ташкил этган эди. Бу таш-
килот АҚШнинг ядро қуроллари захираси хавфсизлиги ва сама-
радорлигини таъминлашга масъулдир, АҚШ ва чет эллардаги 
фавқулодда ядро ва радиологик вазиятларга жавоб беришга тай-
ёр туради ҳамда оммавий қирғин қуролларининг глобал хавфини 
камайтириш устида иш олиб боради. 

Экспертлар радиоактив материлларни аниқлаш бўйича 
машғулот ўтказмоқда

Давлат Божхона қўмитасининг Божхона институтидаги радиоактив ма-
териалларниинг жойини аниқлаш ва хавфсизлигини таъминлаш бўйича 
ўқув машғулотлари қатнашчилари машқ қидируви чоғида детектордан 
фойдаланмоқда



АҚШ Элчихонаси, Ўзбекистон Технологиялар Амашуви 
Агентлиги ва қуёш энергияси тизимларини лойиҳалашти-
рувчи АҚШ фирмасининг ўзаро лойиҳаcи туфайли эндилик-
да Самарқанд вилоятидаги чекка мактаб ўқувчилари ком-
пьютерлардан фойдаланишни ўрганишлари мумкин.

Ноябрь ойида Элчихона Самарқанд шаҳридан тахминан 80 
км узоқда жойлашган Пойариқ туманининг чўл зонасида 
жойлашган Нақурт масканидаги 37-мактабга 5 та компьютер 
туҳфа қилди. Ёши еттидан ўн бешгача бўлган тахминан 270 
нафар ўқувчи биринчи бор Ўзбекистон Таълим вазирлиги 
тасдиқлаган ўқув дастурига биноан компьютерлардан фой-
даланишни ўрганишлари мумкин.

Элчихонага йўллаган хатда мактаб ўқитувчилари “Сизнинг 
кўмагингиз шарофати билан ўқувчиларимиз компьютер тех-
нологияларини ўрганишни бошлашади ва бу уларга келажак-
да кўп ютуқларга эришишда ёрдам беради”, деб ёзишди. 

Компьютерлар ўрнатилиши мактабга технологиялар ва 
доимий электр манбаини таъминлашга қаратилган пи-
лот лойиҳанинг охирги қисми бўлди. Шу йилнинг бошида 
АҚШнинг Виржиния штатида жойлашган қайта тикланув-
чи энергетика корхонаси Энвайромейшн Инк. (Enviromation 
Inc.) вакиллари мактабда 4,14 киловатт кучланишли қуёш 
энергияси тизимини ўрнатишган эди. Тизимнинг қурби сак-
кизта компьютер ва саккизта чироқни қишда кунига 15 соат 
ва ёзда чекловсиз электр билан таъминлашга етади.

 Мактаб зарур бўлган саккизта 12 вольт/100 ампер аккуму-
лятор олганидан сўнг қуёш энергияси тизимидан фойдалана 
олади. Лойиҳани якунлаш мақсадида мактаб ва Ўзбекистон 
Технологиялар алмашуви агентлигининг мансабдор шахсла-
ри умумий қиймати тахминан 3 минг долларга тенг бўлган 
аккумуляторларни олиш йўлларини излашмоқда.

Бугунги кунда мактаб кундузи электр тармоқлардан бир соат 
давомида электр энергияси олиб, ўша пайтда компьютерлар-
дан фойдаланиш мумкин.

“Энвайромейшн Ўзбекистон Технологиялар алмашуви 
агентлиги ва Хусусий сектор ривожланиши бўйича Исломий 
Корпорация билан ҳамкорликда Нақуртда қуёш энергия-
сида ишловчи водопровод ва мактаб учун қуёш энергияси 
тизими ўрнатди”, деди Энвайромейшн президенти Роберт 
Беннет. Бу қуёш энергияси тизимларини қуриш услубининг-
чекка жойларда электр энергиясининг ишончли таъминоти 
учун иқтисодий самарадор бўлиши мумкинлигини намойиш 
қилишга қаратилган пилот лойиҳа сифатида кўрилади. 

Энергия тизимининг умумий қиймати тахминан 31 000 
доллар бўлди. Лекин пилот лойиҳа ишлаб чиқиш пайти-
да ташкилотчилар маҳаллий материаллардан фойдаланган 
ҳолда чиқимларни икки баравар камайтириш мумкинлигини 
аниқлашди, деди Беннет. 

“Биз чиқимларни иложи борича камайтириш, юқори сифат-
ни таъминлаш ва мазкур лойиҳаларни амалга оширишдаги 
тўсиқларни енгиб ўтиб, қуёш энергияси лойиҳалари тежам-
корона тарзда амалга оширилиши мумкинлигини намойиш 
қилишга интилдик” дея Беннет Тожикистонда шунга ўхшаш 
лойиҳалар устида ишлаганлигини айтди. “Биз қайта тикла-
нувчи энергетикани мослаштириб, татбиқ қилиш орқали 
Марказий Осиёнинг иқтисодий фаровонлигини юксалти-
ришдан манфаатдормиз”.
 
Нақуртга йўл Самарқанд вилоятининг кам аҳолили қисмидан 
ўтади.

Беннет лойиҳа оддийлигича қолдирилиб, маҳаллий ёки 
минтақавий даражада мавжуд материаллардан фойдалан-
ган ҳолда чиқимлар камайтирилса, бундай қуёш энергияси 
тизимларини бошқа чекка қишлоқларда ҳам жорий этиш 
мумкинлигидан умидворлигини билдирди. Сув манбалари 
ва мактабларни электр энергияси билан ишончли тарзда таъ-
минлашда қуёш энергиясидан фойдаланишнинг устунликла-
ри очиқ- ойдиндир. “Мазкур лойиҳалар орқали қишлоқ ўз 
таълим ва иқтисодий андозаларини юксалтириш имконияти-
га эга бўлади”, деди у.

Чекка мактаб компьютерлар ва қуёш энергияси тизими 
билан таъминланди

Самарқанд вилоятидаги Нақурт масканида 37-мактаб ўқувчилари яқинда 
мактабда ўрнатилган компьютерлар олдида ўтиришибди (АҚШ Элчихо-
наси сурати)

Қуёш энергияси тизими мактабдаги саккизта компьютер ва саккизта 
чироқни иш ҳолатида сақлаб туриш қувватига эга. (АҚШ Элчихонаси 
сурати)

Патентлар, муаллифлик ҳуқуқи ва бошқа интеллектуал мул-
кни ҳимоя қилишнинг самарали системаси инновацияни экс-
клюзив ҳуқуқларни улардан барча баҳраманд бўлиши билан 
мувозанатлаш орқали қўллаб-қувватлайди. Майкл Голлин 
Вашингтон шаҳридаги “Венабл” масъулияти чекланган шир-
кати ҳамкори, “Интеллектуал мулкдан жамоатчиликнинг 
манфаат кўриш масалалари бўйича маслаҳатчилари” таш-
килоти раиси ҳамда “Инновацияни жорий қилиш: жадал 
ривожланаётган дунё учун интеллектуал мулк стратегия-
лари” мақоласи муаллифи. Ушбу мақола АҚШдаги “Инно-
вация илдизлари” электрон журналининг ноябрь сонида чоп 
этилмоқда. 

Майкл Голлин

Инновация маълум нарсадан озиқланади ва уни янги нарсага 
айлантиради. Ижодкорлар эски ғояларни муваффақият би-
лан янгисига айлантиради, амалиётга татбиқ қилади ва яна 
ўшаларга асосланади. Инновация ютган ва ютқизганларни ву-
жудга келтириш билан ташкилотга хавф туғдиради, кўпгина 
корхоналарни муваффақиятсизликка дучор этади. Коммуника-
циялар ва геномиканинг тартибсиз ривожланиши, уяли теле-
фонларнинг тарқалиши, ОИТС тиббиёти, поп-мусиқа, дарс-
ликлар – ҳамма-ҳаммаси ушбу инновацион циклнинг асосий 
ривожланиш суръатига боғлиқ. 

Яқинда Қўшма Штатлар инновацияни миллий манфаатига 
хизмат қилдиришга интилаётган ва сафи тобора ўсиб бораёт-
ган мамлакатлар гуруҳига қўшилаётиб, ўз миллий инновацион 
стратегиясини эълон қилди. Самарали инновацион стратегия 
инновациянинг муассасалар, қонунлар ва амалиётнинг интел-
лектуал мулк (ИМ) деб номланган мураккаб системаси бўлмиш 
ўта муҳим, аммо кам тушунарли ҳаракатлантирувчи кучлари-
га асосий эътибор қаратиши лозим. ИМ ҳуқуқлари патентлар, 
муаллифлик ҳуқуқлари, савдо белгилари ва савдо сирларини 
ўз ичига олади ҳамда ҳар бир мамлакатда уларнинг ҳар бири 
бўйича алоҳида-алоҳида қонун қабул қилиниши мумкин. ИМ 
қонунлари инновацион циклдан жамият учун фойда олиш ме-
ханизми сифатида асрлар давомида ривожланиб борган, чунки 
у инновация билан чамбарчас боғлиқ, интеллектуал мулк ке-
лажак калитидир. 

Интеллектуал мулк ҳуқуқлари инновацион интилишларга 
худди компьютер технологияси, дори-дармонлар, қишлоқ 
хўжалиги, мусиқа ва ноширлик фаолиятига ёндашгандай тур-
лича ёндашади. ИМ системалари инновацияни тутиб олади, бир 
ўзанга йўналтиради ва шаклга солади. Самарали ва барқарор 
ИМ системасида эксклюзив ҳуқуқлар рағбатлантирувчи роль 
ўйнайди ва инсоннинг ижодкорлик истагини кучайтиради. 

Ўша эксклюзивлик, шунингдек, яратувчилик ғояларини жа-
миятга бериш йўлидаги ҳамкорлик ва сармоя учун замин 
ҳозирлайди. Бироқ ижодкорлар ва уларнинг сармоядорла-
ри қўлидаги эксклюзивлик ва назорат бошқа одамлар ҳам 
янги маҳсулотлар ва ғоялардан баҳраманд бўлиши ва улар-
га асосланиши ҳамда инновация цикли олға силжиши учун 
эҳтиёткорлик билан чеклаб қўйилади. Мувозанатланган ИМ 
системаси инновацияга ёрдам беради. Инновацион компа-
ниялар ўзининг ИМ ҳуқуқлари ва бошқаларнинг ҳуқуқларига 
дахл қилмай фаолият юритиш маҳоратига суянади. Мабодо, 
эксклюзивлик ўта заиф ёки ўта кучли бўлса, ИМ системасида-
ги оғишлар инновациянинг ўзини ва ундан олинадиган фойда-
ни чеклаб қўйиши мумкин. 

МУВОЗАНАТНИ ТОПИШ

ИМ ҳуқуқлари кейинги ўн йил давомида бой мамлакатлардан 
камбағал мамлакатлар томон тарқалиб бормоқда. Бироқ интел-
лектуал мулк хусусида кейинги йилларда ўтказилаётган кенг 
миқёсли тадқиқот, мунозара, ислоҳот ва тренинг чоғида мавжуд 
ИМ системасининг на инсон фаровонлигига таъсири борасида 
глобал муросага келинаётгани, на потенциал ислоҳотларнинг 
улкан жамиятларга ёрдам бериш ёки зиён қилиш белгилари 
кўзга ташланяпти. Венеция шаҳри раҳбарлари 1474 йили 116 
та овоз билан патент тўғрисидаги илк қонунни қабул қилганида 
10 киши қарши овоз берган эди. XIX асрнинг охирларида ўша 
вақтлар қабул қилинган ИМ тўғрисидаги халқаро шартнома-
ларнинг биринчи раундига давлатлар ҳам қўшилиши керак ёки 
керакмаслиги хусусида кескин мунозаралар бўлганди, бугун 
эса “зирҳланган” гуруҳлар ИМга оид кучли қонунларни ёқлаб 
ва қарши овоз бериш тўғрисида баҳслашиб ётибди. 

ИМ системаларининг муқаррар даражада мувозанатдан 
чиқиб кетиш тенденцияси ИМ ҳуқуқлари борасида анча 
йиллардан бери давом этиб келаётган қизғин мунозаралар 
билан боғлиқ. Бразилия, Жанубий Африка ва бошқа мамла-
катлардаги мижозлар ҳимоячилари ОИТС тиббиёти бўйича 
патентлар қаттиқ ҳимоялангани учун мавжуд дори-дармонни 
қонунни бузмасдан сотиб ололмайди, деб бонг урса, дори-
шунослар кучсиз ҳимояланган патент янги дориларни кашф 
этишга сармоя ётқизиш истагини барбод қилади, дея қарши 
фикр билдирмоқда. Лицензияланмаган дастур воситалари 
(software), мусиқа ва видео Интернетдан ушбу соҳалар сано-
атини даҳшатга солиб, бепул юклаб олинмоқда. Айни чоқда 
Швеция сиёсат майдонида Қароқчилар партиясининг мусиқий 
файллардан бепул ва патентсиз фойдаланиш сайловолди да-
стури билан “лўп” этиб пайдо бўлиши биз ИМ ҳуқуқлари ке-
лажагини ишонч билан башорат қилишимизга йўл бермайди. 

Нега ИМ системалари мувозанатдан чиқиб кетишга мойил 
эканини тушунтириш учун ўзингиз билан мендан иборат од-

Интеллектуал мулк ҳуқуқлари ва инновация

Ходимлар Жанубий Африканинг Порт-Элизабет  шаҳридаги лаборато-
рияда ОИТС дориларини саралаяпти. Жанубий Африка  бундай дори-
лар учун кучли патентга қарши.  (© AP Images)



дий жамиятни тасаввур қилинг. Сиз менинг инновацияларим-
ни (ИМ чекловларисиз) қўлга киритишни истайсиз, бироқ 
мен сизникини қўлга киритишимни (кучли эксклюзивлик би-
лан) чекламоқчи бўласиз. Мен сизнинг инновацияларингизни 
қўлга киритсам, лекин эксклюзив назорат бўлса дейман. Агар 
мен янги дори кашф қилсам, сиз янги қўшиқ ёзсангиз, сиз ме-
нинг доримни ишлатгингиз, мен эса сизнинг қўшиғингизни 
тинглагим келади. Инновацияни сир сақлаш йўли билан бир-
биримизнинг йўлимизни тўсишга ҳаракат қилишимиз ҳам 
мумкин, лекин у ҳолда сармоядорларни жалб қилиш муаммо 
бўлиб, иккинчи марта янгилик ярата олмай қоламиз. Ўз ин-
новацияларимизнинг эксклюзивлиги ва бошқаларникига эга 
бўлишдай бир-бирига қарама-қарши истакларимизда табиий 
зиддият бор. Бир-биримиз билан ҳамкорлик қилишимиз мум-
кин эди; бошқа тарафдан қараганда эса қила олмас эдик. Яго-
на аниқ-тиниқ қарор на сизни, ва на мени хурсанд қилмаслиги 
мумкин, лекин жамиятга фойда келтиради: иккала томон ҳам 
ютқизмайдиган натижа новатор сифатида сизга ҳам, менга ҳам 
чекланган эксклюзивликка ва бир-биримизнинг инновация-
миздан чекланган фойдаланиш кафолатига эга бўлиш имкони-
ни берадиган мувозанатланган ИМ системасидир. 

Глобаллашган инновацияли дунёда мувозанатланган ИМ 
системалари зарур. Масалан, кинофильмлар Ҳолливуд, Бом-
бей (Болливуд) ва Нигерияда (Нолливуд) ишлаб чиқарилади. 
Ҳолливуд продюсерлари чет мамлакатларда муаллифлик 
ҳуқуқига яхшироқ риоя этилишини ёқлайди, чунки кассабоп 
фильмларнинг назоратсиз нусха кўчирилавериши улар олади-
ган фойдани камайтиради. Лекин уларнинг “Мамлакатингизда 
менинг ҳуқуқларимни ҳимоя қилинг, чунки бу менга фойда”, 
қабилидаги гаплари бировни ишонтириш қийин. Ваҳоланки, 
бундан ишонарлироқ далил ҳам бор: “ИМ ҳуқуқларининг 
барқарор системасини ҳимоя қилинг, чунки бу ўзингизга ҳам 
ёрдам беради”.

Самарали ИМ системаси ҳаётни асраб қолувчи дори-дармонлар 
ёки мусиқа ва кинофильм сингари ўзликни маданий ифода 
қилиш воситалари учун бировнинг инновациясидан фойдала-
ниш ва эксклюзивликни ҳар бир ҳолатда алоҳида ўзаро мос-
лаштириш механизмини ўз ичига оладими? Ҳар бир инновация 
ва ИМ ҳуқуқ тури учун қонун ва ундан фойдаланиш тартиби 
бир мамлакатда иккинчисидан фарқ қилади, аммо новаторлар-
га эксклюзив ҳуқуқ бериш, бошқаларга эса ўша ИМ ҳуқуқлари 
билан ҳимоя қилинадиган инновациялардан фойдаланишга 
имконият яратиш, шунингдек, музокара ва ишларни судда 
кўриб чиқиш каби ҳолатлар умумийдир. Таассуфки, ушбу ме-
ханизмлар жуда қиммат ва ҳафсалани пир қилади. Бинобарин, 
ушбу система доирасида фаолият юритаётган компаниялар ва 
ташкилотлар фойдали ИМ системасининг бир қисми сифатида 
ундан ҳам кўпроқ самара кетидан қувади. 

ИНДИВИДУАЛ ТАНЛОВ ҲУҚУҚИ

Интеллектуал мулк ҳуқуқларини ялпи миллий маҳсулотга 
боғлиқ бўлган патентлаш ва савдо белгиси фаолияти билан 
бирга рақобат ва иқтисодий ўсиш воситаси деб ҳисобласа ҳам 
бўлади. Лекин ИМ системалари ҳам новаторларнинг ўз ихти-
росига нисбатан қандай муносабатда бўлишида восита роли-
ни ўйнаши мумкин. Шу маънода интеллектуал мулк нафақат 
тижорат манфаатига, қолаверса, инсон тараққиёти – шахсий 
фикрни ифода қилишда танлов эркинлигига ва ҳаёт кечири-
шимизга ҳисса бўлиб қўшилади. Бир муаллиф “Википедия”да 

(Интернет-энциклопедия) эълон қилинган мақоласини ҳамма 
ўқишига рухсат берса, бошқа бирови муаллифлик ҳуқуқи 
ҳимояланган мақола чоп этади. Новаторларнинг ҳам шундай 
танлов ҳуқуқи бўлиши керак. 

Инновация ва ИМ тўғрисидаги қонунлар амал қилганда 
ҳамиша ютган ва ютқизганлар бўлган, бўлади ҳам. Бу муам-
мони ҳал этиш мумкин эмас. Лекин бу ўринда ҳукумат, мана 
бу ютди, деб ўтиргандан кўра, ИМ системаси новаторнинг, 
бошқаларга бермайман, деган эркинлиги билан бошқаларнинг 
ўша инновациядан фойдалана олиш эркинлиги ўртасида са-
марали мувозанатни таъминлайди, деб кафолатлаб қўйиши 
лозим. ИМ системаси марказлаштирилган грант бериш ва 
рағбатлантириш системасидан, ҳукуматлар ва саховатпеша 
кишилар мукофотларидан кўра юксак даражадаги индивидуал 
эркинлик ва рақобатни таъмин этиши керак. Марказлаштирил-
ган системалар инновацияни индивидуал танлов ва эгилув-
чанликни қурбон қилиш ҳисобига давлат маъқуллаган томон 
йўналтириши мумкин.

Кашфиётчининг ғайрати, муаллифнинг ғурури, тадбиркорнинг 
ишончи, рақобат – ҳаммаси биз новаторларга бутун дунёда да-
стак бўладиган кучлардир. Шу йўл билан жамиятнинг барча 
табақалари аъзолари инновациянинг тиббиёт, озиқ-овқат, ахбо-
рот, эрмаклар ва таълим соҳасидаги неъматларидан баҳраманд 
бўлишини таъминлаб беришимиз лозим. 

Зиёратчилар Хитойнинг Пекин шаҳридаги  кўргазмага қўйилган ин-
теллектуал мулк ҳуқуқларини поймол қилувчи қалбаки маҳсулот на-
муналарини  томоша қилмоқда. (© AP Images)

АҚШ мусулмонларининг ўзаро ёрдам ташкилотлари зил-
зиладан зарар кўрганларга ёрдам бериш учун мусулмон 
бўлмаганлар билан ҳамкорлик қилмоқда

Дунё давлатлари ва жамоалари зилзила вайрон қилган Ҳаитига 
ёрдам бериш учун сафарбарлик эълон қилган бир чоғда Қўшма 
Штатлар мусулмонлари ҳам зилзила қурбонларига ёрдам бе-
риш учун маблағ йиғмоқда, диний ва дунёвий ташкилотлар 
билан ҳамкорлик қилмоқда.

АҚШдаги “Ислом ёрдами” ташкилотининг Мормонлар черко-
ви билан давом этаётган динлараро ёрдам ҳамкорлиги Ҳаити 
аҳолиси бошига кулфат тушиб турган пайтдаги ҳамкорлик 
руҳини кучайтирди. 

“Биз гигиена буюмлари ва вақтинчалик бошпана синга-
ри ёрдам юкларини жўнатишда Мормонлар черкови билан 
ҳамкорлик қиляпмиз, – деди АҚШ “Ислом ёрдами” ташки-
лоти вакили Наим Муҳаммад America.gov сайтига Ҳаитига 
жўнатишга ҳозирлаб қўйилган ёрдам ҳақида. – Биз улар билан 
кўп ҳамкорлик қиламиз. Бунга Индонезиядаги цунами ва По-
кистондаги зилзила чоғидаги ҳамкорлик мисол бўла олади”.

Қашшоқлашиб қолган Ҳаити Американинг “Закот” жамғармаси 
учун бегона жой эмас. Жамғарманинг ижрочи директори Ха-
лил Демирнинг America.gov сайтига билдиришича, у бошлиқ 
ташкилот Калифорнияда жойлашган “What If?” (“Мабодо”) 
жамғармаси билан Порт-о-Пренс болаларини озиқ-овқат би-
лан таъминлаш борасида ҳамкорлик қилган. Ушбу жамғарма 
бошқаруви раисаси Маргарет Трост America.gov сайти орқали 
“Закот” жамғармасига ёрдами учун миннатдорлик билдирди. 

“Закот” жамғармаси ўтган йили бизга берган грант туфай-
ли ўша болаларнинг қорнини маълум даражада тўйдириш 
имкони пайдо бўлди”, – деди М.Трост. Айни пайтда иккала 
ташкилот Ҳаитига ёрдам юбориш учун ҳамкорлик қилмоқда. 
“Закот” жамғармаси озиқ-овқат юкланган иккита юк само-
лётини Ҳаитига жўнатмоқчи. АҚШ “Ислом ёрдами” вакили 
Н.Муҳаммад бир неча кун ичида ташкилотининг вазиятни 

ўрганувчилар гуруҳи зилзила рўй берган жойга етиб боришига 
умид билдирди. 

Американинг бошқа мусулмон ташкилотлари ҳам Ҳаити зилзи-
ласидан зарар кўрганларга ёрдам пули йиғиш борасидаги саъй-
ҳаракатларни муҳим деб ҳисоблайди. АҚШ “Ислом ёрдами” 
ташкилоти 1 миллион долларлик ёрдам пули йиғиш учун бутун 
дунёга мурожаат билан чиқди, “Закот” жамғармаси шошилинч 
ёрдам тариқасида 50 минг доллар ажратишини маълум қилди. 
“Шимолий Америка ислом жамияти” (ISNA) махсус “Ҳаити 
зилзиласидан азият чекканларга ёрдам жамғармаси”ни (HERF) 
таъсис этди. “Биз жамғарма ташкил этдик, чунки ўша табиий 
офат миқёси даҳшатли эканини англаймиз ва Ҳаитида одамлар 
чеккан азиятни енгиллаштиришга ҳисса қўшишни маънавий 
бурчимиз деб биламиз”, деди ISNA бош котиби Сафо Зарзур 
тарқатилган матбуот хабарномасида. 

Америкалик мусулмонлар ўзлари яшаб турган жойдан ISNA 
ва бошқа йирик мусулмон ташкилотлари орқали Ҳаитидаги 
зилзила қурбонларига ёрдам кўрсатмоқда. Чикаго шаҳри ва 
унинг атрофида 400 минг кишилик йирик мусулмон жамоаси 
истиқомат қилади, Ҳаитидаги зилзиладан зарар кўрганларга 
ёрдам бериш учун маблағ йиғилмоқда, деди Катта Чикагодаги 
Ислом ташкилотлари кенгашининг муваққат ижрочи директо-
ри Киран Ансорий.

“Биз кенгаш қошида жамғарма ташкил қилдик, йиғилган 
маблағни у ердан “Закот” жамғармаси, АҚШ “Ислом ёрда-
ми” сингари ташкилотларга жўнатамиз, – деди К.Ансорий. 
– Атрофдаги ҳамма масжидларнинг хатибларига жума на-
мози вақтида Ҳаитидаги вазиятни эслаб ўтиш тўғрисида ил-
тимоснома жўнатдик”. К.Ансорий ва америкалик мусулмон 
жамоаларининг бошқа раҳбарлари Ҳаитига ёрдам бериш учун 
пул йиғиш ишига қанча керак бўлса, шунча ёрдам беришини 
маълум қилди. “Бу фақат мусулмон мусулмонга ёрдам бери-
шидан иборат бўлиб қолмаслиги керак; (Чикаго мусулмонла-
ри) ҳамёнларини барча қўшниларига ҳам очишга тайёр”, деди 
К.Ансорий.

Америкалик мусулмонлар зилзила вайрон қилган Ҳаитига 
ёрдамга шошилмоқда

АҚШ “Ислом ёрдами”  ташкилоти вакили Наим Муҳаммад Индоне-
зияда 2004 йили рўй берган цунамидан жабр кўрганларга ёрдам пули 
йиғишга кўмаклашяпти. АҚШ “Ислом ёрдами” ташкилоти Ҳаитига ёр-
дам пули йиғиш кампаниясини бошлади, Н.Муҳаммад зилзила вайрон 
қилган мамлакатга сафар қилишни режалаштирмоқда. 

АҚШ талабгорлари Порт-о-пренсдаги зилзилада вайрон бўлган бино-
дан  орадан уч кун ўтиб қутқариб олган киши. 



	 Дунёнинг турли бурчакларидаги мусулмонлар 
кўпчиликни ташкил этадиган мамлакатлар ва жамоалардан, 
тахминан, 150 нафар тадбиркор ҳамкасблари ва АҚШ амал-
дорлари билан ҳамкорлик соҳаларини ҳамда иқтисодий ва 
ижтимоий инновацияни рағбатлантириш йўлларини излаб 
топишга бағишланган икки кунлик саммитга таклиф этила-
ди, тадбир 2010 йилнинг баҳор фаслида Вашингтон шаҳрида 
бўлиб ўтади.
	 Савдо вазирининг ўринбосари Денис Ҳайтауэрнинг 
Вашингтон шаҳридаги чет эл матбуот марказида 23 но-
ябрь куни журналистларга билдиришича, тадбиркорлик 
бўйича ўтказиладиган президентлар саммити президент 
Б.Обаманинг 2009 йил 4 июнь куни Қоҳира шаҳрида 
“АҚШ ва бутун дунё мусулмон жамоаларининг бизнес 
йўлбошчилари, жамғармалари ва ижтимоий тадбиркорлари 
ўртасидаги алоқаларни қалинлаштириш йўлларини излаб то-
пиш” хусусида берган ваъдасининг “бевосита ижроси”дир.
	 Дунёнинг турли бурчакларидаги мусулмон жамоала-
ри ва мусулмонлар кўпчиликни ташкил қилувчи мамлакат-
лардан 150 нафар делегатни “бизнес вакиллари, ҳукуматлар, 
академик институтлар [ва] ижтимоий тадбиркорлик ин-
ститутлари” номзод қилиб кўрсатиши мумкин. “Ё сиз ҳам 
номзодингизни қўйишингиз мумкин”, деди Д.Ҳайтауэр. 
Мусулмонлар кўпчилик бўлган мамлакатлардан мусулмон 
бўлмаганларнинг аризаси ҳам қабул қилинади. Обама маъ-
мурияти саммитга “иқтисодий ва ижтимоий инновация етак-

чилари ва уни ҳаракатга келтирувчиларни қўллаб-қувватлаш 
ва эътибор қаратиш” ҳамда “ўзаро ҳурмат ва умумий хавф-
хатарни енгиш борасида ҳамкорлик қилишга қаратилган 
муносабатларнинг янги андозадаги асосини  яратиш учун 
мисли кўрилмаган тарихий имконият” сифатида қарайди”, 
деди Д.Ҳайтауэр. 
	 Мақсад “сармояни, бизнес тараққиётини [ва] бозорга 
чиқиш имкониятини бир-бирига боғлайдиган” ҳамкорликни 
кучайтиришдир, бу билан тадбиркорларга “юксак ўсиш ва 
юксак таъсир кучига эга корхоналар” қуриш, шунингдек, 
АҚШ асосий эътибор қаратаётган бошқа турдаги мавжуд 
ҳамкорлик дастурларини бажариш йўлларини қидиришда 
давом этиш имкони берилади. 
	 Ҳайтауэр ўз фаолияти хусусида фикр юритиб, қандай 
қилиб Кувайт, Куала-Лумпур, Жоҳор Баҳру, Истамбул, Сау-
дия Арабистони, Дубай ва Яқин Шарқ минтақасининг бошқа 
жойларида бизнес бошлашга ёрдамлашганини гапириб бер-
ди. У амалга оширган ишларни олға силжитган асосий са-
баб ўша мамлакатлардаги янги иш ўринлари яратиш “иккала 
томонга ҳам нафи тегажаги” ва бу ҳол АҚШ компаниясига 
ҳам мақбул экани билан изоҳланди. Иккала фойда ҳам, деди 
у, “бирдай жозибалидир”. Д.Ҳайтауэр кун ниҳоясида “бир-
биримизга ўхшаш эканимиз мавзуси бугун бизни ўзаро 
яқинлаштириши билан чуқур мазмун касб этади. Яхши биз-
нес – ўз номи билан яхши бизнес”, деб айтди. 
	 Делегатлар таклиф этилиши эҳтимол тутилаётган 
мамлакатлардаги АҚШ элчихоналари ва консулхоналарига 
саммит ҳақида хабар қилинди, улар 150 нафар иштирокчи-
нинг Вашингтонга келиши учун зарур бўлган виза ва бошқа 
ҳужжатларни расмийлаштиради. Савдо вазирлиги билан 
бирга унинг Инновация ва тадбиркорлик бўлими, Давлат 
департаменти, АҚШнинг Халқаро тараққиёт агентлиги сам-
митни ўтказишда асосий роль ўйнайди. 
	 “Қатнашувнинг энг мақбул диапазони”ни танлаш 
учун кенг ва ранг-баранг баҳс майдони мавжуд, – деб айтди 
Д.Ҳайтауэр. – Зўр ёки яхши фикр қаердан чиқиб қолишини 
ҳеч ким олдиндан билмайди”. 

Мусулмон дунёси тадбиркорлари Вашингтон саммитида 
иштирок этади

2010 йилги саммит президент Б.Обаманинг Қоҳирада АҚШ билан му-
сулмон дунёси ўртасидаги алоқаларни қалинлаштириш йўлларини из-
лаб топиш тўғрисидаги ваъдасига биноан ўтказилади. (© AP Images)

Ўтган йили индонезияликларнинг компьютердан фойдаланиши кескин 
кўпайиб кетгани сабабли маҳаллий тадбиркорлар Осиёда Интернет-
га бўлган талаб ошиб кетганидан  фойда орттириб қолиш учун Ин-
тернет порталлари ва электроник савдо сайтлари очишда ким ўзарга 
мусобақалашмоқда. (© AP Images)

Ҳарбий кучлар минтақадан олиб чиқиб кетилгандан сўнг 
АҚШ Афғонистон ва Покистонда ўзининг кўплаб ҳарбий 
бўлмаган фуқаролари бўлишини таъминлайди, дейди Давлат 
котиби Ҳиллари Родҳем Клинтон. “Афғонистондаги ҳарбий 
миссиямиз вақти чегараланмаган бир пайтда биз Афғонистон 
ва Покистон билан узоқ муддатли ҳамкорлик ўрнатиш маж-
буриятини олганмиз”, деди Ҳ.Клинтон 21 январь куни 
“Афғонистон ва Покистон минтақасини барқарорлаштиришга 
оид янги стратегия”га оид хабарномада. 

Президент Б.Обаманинг 1 декабарь куни Вест-Поинтдаги 
ҳарбий ўқув юртида сўзлаган нутқида баён этилган вазифа-
лардан келиб чиқадиган янги стратегияга кўра, АҚШнинг асо-
сий мақсади “Ал-Қоида”ни яксон қилиш, қуролсизлантириш 
ва енгиш ҳамда унинг Афғонистон ва Покистондаги бошпа-
наларини йўқотишдир. Б.Обама у ердаги 68 минг кишилик 
қўшинга ёрдам бериш учун яна 30 минг кишилик қўшин юбо-
ражагини эълон қилди, НАТОга аъзо иттифоқчилар ҳам янги 
қўшин юборишини билдирди. 

Б.Обама яна қўшимча қилиб шуни айтдики, агар 
Афғонистондаги шароит яхшиланиб, қайта тикланган афғон 
армияси ва полиция кучлари хавфсизликни таъминлай ола-
диган бўлса, АҚШ 2011 йили бу мамлакатдан қўшинларини 
олиб чиқиб кета бошлайди. Февраль ойининг бошларида 2011 
молия йили федерал бюджети Конгрессга юборилаётганда 
президент кўпайтирилаётган қўшинни қўллаб-қувватлаш 
мақсадида парламентдан қўшимча 33 миллиард доллар маблағ 
сўраши кутилмоқда. Ҳ.Клинтон иккала мамлакатда ҳам хавф 
даражаси юқори эканини тан олар экан, ушбу стратегия хавф-
хатарни сиёсий, иқтисодий ва дипломатик нуқтаи назардан 
ҳисобга олган ҳолда ишлаб чиқилганини айтди. “Бу ердаги 
давлат қуриш”га уринишлардан йироқ бўлган дастурлар энг 
оғир ҳудудларда реал силжишларга эришишни мақсад қилиб 
олган”, дея қўшимча қилди у янги стратегия тўғрисидаги ха-
барнома билан бирга тайёрланган баёнотида. 

АФҒОНИСТОНГА ЭЪТИБОР

АҚШнинг Афғонистондаги стратегиясида асосий эътибор “То-
либон” исёнчилари хавфини камайтириш орқали ушбу мам-
лакат муассасалари – марказий ва маҳаллий вазирликлари ва 
агентликлари - лаёқатини тиклаш, айниқса, қишлоқ хўжалиги 
соҳасига иқтисодий ёрдам беришга, ушбу соҳада янги иш 

жойлари яратиш орқали “Толибон”нинг ноқонуний кўкнор 
етиштиришдан топадиган маблағини қисқартириш, исёнчи-
ларни жанг майдонларидан олиб чиқишга қаратилади. 

Стратегияда “биз асосий эътиборни Афғонистоннинг мар-
казий вазирликларига ёрдам беришга қаратяпмиз, улар хиз-
мат кўрсатиш соҳасига бевосита таъсир кўрсатиши мумкин 
бўлади”, дейилади. Стратегия қайта қуриш ва тараққиёт, 
ҳукумат фаолиятини яхшилаш, қонун бошқарувини 
мустаҳкамлаш, зўровонликдан воз кечган собиқ исёнчиларни 
тинч ҳаёт қўйнига қайтариш, минтақавий дипломатия ва ком-
муникация томон йўналтирилгандир. 

“Миллий хавфсизликни таъминлаш борасидаги 
мақсадларимизга мос бўлган фуқаролик ёрдами муҳим 
соҳаларда Афғонистон лаёқатини тиклашга кўмаклашади, 
ушбу мажбуриятимиз узоқ муддатлидир, – дейилади стра-
тегияда. – Афғонистон омадсиз давлат ёки “Ал-Қоида”нинг 
бошпанасига айланиб қолмаслиги учун жанговор миссиямиз 
билан бир қаторда фуқаролик саъй-ҳаракатларимиз ҳам ку-
чайтирилиши зарур”. 

Афғонистон ва Покистон бўйича махсус вакил, элчи Ричард 
Ҳолбрукнинг хизмати тайёрлаган стратегияда фуқаролик ёр-
дами кўпайтирилиши баробарида ҳарбий бўлмаган эксперт-
лар сони ҳам анча оширилади, дейилади. 2010 йилнинг бо-
шида ҳарбий бўлмаган мутахассислар сони уч баробар ошади 
ва 320 нафардан 1000 нафарга етказилади. Улар АҚШнинг 
Қишлоқ хўжалиги, Адлия, Федерал қидирув бюроси, Нарко-
тиклар тўғрисидаги қонунлар қўлланишини назорат қилувчи 
маъмурият, Молия вазирлиги ва Миллий хавфсизлик вазир-
лиги сингари кўплаб ҳукумат агентликларидан келади. 

ПОКИСТОНГА ЁРДАМ

Афғонистондаги хавфсизлик чоралари кучайтирилиши баро-
барида Покистонга ҳам “Керри-Лугар-Берман” қонуни асоси-
да қўшимча ёрдам берилади ва беш йил давомида 7.5 милли-
ард доллар ноҳарбий ёрдам бериш назарда тутилмоқда. 

Стратегияда Покистонга қаратилаётган эътиборнинг бир 
қисми унинг электр қуввати ва сувга бўлган бугунги эҳтиёжи 
ва иқтисодий буҳронларни ҳисобга олиш; кенг миқёсли 
иқтисодий ва сиёсий ислоҳотларни қўллаб-қувватлаш; По-
кистонга ўзига ҳам, минтақага ҳам хавф туғдираётган исён-
чилар бошпаналарини йўқотишида ёрдам бериш экани қайд 
этилади. Қўшма Штатлар ушбу минтақадаги муҳим манфа-
атларини ҳимоя қилиш учун “умумҳукумат стратегияси”ни 
қабул қилмоқда, деди Ҳ.Клинтон. 

“Олдимизда турган хавф-хатарни тўғри тушунамиз, – деб 
қўшимча қилди у. – Афғонистон ва Покистон ҳукуматлари 
ушбу стратегияни маъқуллади ва умумий мақсадларимизга 
эришишда бирга ҳаракат қилиш мажбуриятини олди”.

“Афғонистон ва Покистон минтақасини барқарорлаштиришга 
оид янги стратегия”нинг тўлиқ матнини қуйидаги манзил-
дан топишингиз мумкин: http://www.state.gov/documents/
organization/135728.pdf (PDF, 570KB).

Афғонистон ва Покистонда АҚШнинг ҳарбий бўлмаган 
мутахассислари сони ортади

Давлат котиби Ҳ.Клинтон яқинда Афғонистон президенти Ҳамид Кар-
зай билан музокара ўтказди. (© AP Images)



Обама маъмурияти Афғонистондаги кенг маънодаги хавфсиз-
ликни таъминлаш ва афғон фермерларига даромад олиш им-
кониятини бериш воситаси сифатида ушбу мамлакат қишлоқ 
хўжалиги соҳасига ёрдам бериш масаласини ҳал этмоқда 
ва бу ишни Афғонистон ҳукуматининг қишлоқ хўжалиги 
концепциясига мос равишда амалга оширмоқда, деди АҚШ 
амалдорлари 7 январь куни. 

АҚШ қишлоқ хўжалиги вазири Том Вилсакк Давлат депар-
таментида нуқт сўзлар экан, бундай ёндашув “мамлакат-
ни барқарорлаштиришга, одамлар эътиборини тортадиган, 
ноқонуний фаолият билан боғлиқ бўлмаган имкониятлар 
яратиш”га олиб келади, деди. Вилсаккнинг айтишича, қишлоқ 
хўжалиги Афғонистон даромадининг 80 фоизини беради, ялпи 
ички маҳсулотининг эса 38 фоизини ташкил этади, айни чоқда 
Афғонистондаги 50 фоиз ҳайдаладиган ерга экин экилади. 

“Нафақат ғалла етиштириш, қолаверса, боғдорчилик экин-
лари экиш, деҳқончиликка жиддий эътибор бериш йўли 
билан ушбу мамлакат иқтисодиётини кучайтириш ва 
барқарорликни вужудга келтириш учун ажойиб имконият 
бор, – деди у. – Тўғрисини айтиш керак, Қўшма Штатлар 
ҳукумати Афғонистон қишлоқ хўжалигини хавфсизликка 
боғлиқ бўлмаган устувор соҳа деб билади”.

Қишлоқ хўжалиги вазирлиги экспертлари АҚШнинг Халқаро 
тараққиёт агентлигидаги (ЮСАИД) ҳамкасблари билан 
Афғонистонда ҳамкорлик қилмоқда, деди у. Бироқ уларнинг 
саъй-ҳаракатларини “афғонларнинг ўзи бошқариб туриб-
ди”, дея таъкидлади Т.Вилсакк. АҚШ ёрдами Афғонистон 
ҳукуматининг яқинда эълон қилинган қишлоқ хўжалигига 
оид концепциясига мослаштирилмоқда. Вазир лойиҳани 
афғон амалдорлари билан муҳокама қилиш учун у ерга сафар 
қилишни режалаштиряпти. 

Афғон ҳукумати ва фермерлари билан ўзаро ишончга асос-
ланган муносабатларни ривожлантириш учун аниқ натижалар 
керак. Айни шу сабаб кўра, “афғонлар биздан айнан нимани 
истаётганини билиб олиш учун... анча-мунча вақт сарфлаяп-
миз”, деди у. Минтақанинг ўзига хослиги шундаки, суғоришда, 
экинлар ранг-баранглигини таъминлашда, ўрмонларни ти-
клаш ёки қишлоқ хўжалиги бозорини барқарорлаштириш 
учун маҳсулотларни омборларда сақлаш воситаларини яра-
тишда шошилинч кўмак зарур, деди у. АҚШнинг ноҳарбий 
саъй-ҳаракати ишсизликни қисқартириш, қашшоқликни 
камайтириш, марказий ҳукуматнинг хизмат кўрсата олиш 
қобилиятига бўлган ишончни орттириш ва мамлакатнинг 
озиқ-овқат хавфсизлигига бўлган эҳтиёжини қондиришга 
ёрдамлашиш кучли қишлоқ хўжалигини вужудга келтириш 
мақсадини кўзлайди, деди у.

“Агар биз кўзланган муносабатларни ривожлантириб, ишонч 
орттира олсак, ушбу мамлакат ҳудудларини анча хавфсиз 
қилишдай ўта муҳим қадамни ташлаган бўлардик ҳамда 
одамларга “Толибон” фаолияти ва иддаоларига қарши тура 
олиши учун асос берар эдик”, деди Т.Вилсакк. 

7 январь куни ўз хизмат вазифасини бажаришга киришиши 
муносабати билан қасамёд қилган ЮСАИД маъмури Ра-

жив Шоҳ қишлоқ хўжалигига асосий эътибор қаратиш “сиз 
қўлингиздаги ресурсларни ўзингиз ўзгариш ёки ижтимоий 
ўзгариш ва яхшиланишнинг трансформацияга қодир деб бил-
ган соҳаларига йўналтиришингиз керак” деган принципдан 
келиб чиқади, деди. Обама маъмурияти асосий эътиборни 
қишлоқ хўжалиги ҳосилдорлигини кўзлаб, экспортга асос-
ланган тараққиётга хизмат қилувчи энг харидоргир ҳосил 
берувчи экинларни аниқлаб, Афғонистоннинг қишлоқ жойла-
рида янги иш жойлари яратиш ва иқтисодий барқарорликнинг 
таъсирини ҳисобга олиб, натижаларга эришишга қаратади, 
деди у. 

“Муваффақиятни кўра билиш жонли ва ранг-баранг қишлоқ 
ҳўжалик иқтисодиёти, ҳосилдор деҳқончилик сектори, ки-
чик фермерларга имкониятлар бериш, хусусан... улар даро-
мад манбаига эга бўлиши ҳамда иқтисодиёти ва жамоалари-
ни қайта қура бошлаши учун кўпроқ фойда берувчи ишлаб 
чиқаришни йўлга қўйиш демакдир”, деди Р.Шоҳ.

Афғонистон ва Покистон бўйича махсус вакил Ричард 
Ҳолбрук, АҚШнинг кўкнор ҳосилини йўқотиш борасида-
ги ёрдамини аста-секин қисқартириб бориш тўғрисидаги 
қарори “тўғри йўналишда ташланган қадам” эканига Обама 
маъмуриятининг ишончи комил, деб айтди. “Энг яхши товар 
бўлган экин”ни йўқ қилиб ташлаш оқибатида баъзи афғон 
фермерлари ҳукуматдан юз ўгирди ва улар қайтадан “Толи-
бон” қўлига тушди”, деди у. Қўшма Штатлар бунинг ўрнига 
энди наркотикфурушу наркобаронларга қарши курашмоқда. 
Бундай ёндашув “Толибон”нинг аскарликка ёллаш борасида-
ги саъй-ҳаракатларига қаттиқ зарба бўлди, деди Р.Ҳолбрук.

Вазир Т.Вилсакка кўра, бозор инфраструктурасини яхшилаш, 
афғон фермерларига қишлоқ хўжалик маҳсулотларининг бир-
жа баҳоси нима эканини ўргатиш уларни кўкнор етиштирмас-
ликка кўндиришда асқотиши мумкин. “Бир гектар майдонда 
етиштирилган кўкнор савдосидан, тахминан, 2500 доллар 
даромад олинади. Бироқ ўша бир гектар ерга узум экилса, бу 
даромад 18 минг долларгача етиши мумкин. Агар шу яқин 
атрофга олма экилса, ҳар гектар ердан 3000-4000 доллар да-
ромад олса бўлади”, деди у. 

Афғонистон Қишлоқ хўжалиги – АҚШнинг хавфсизликка боғлиқ 
бўлмаган устувор соҳаси

АҚШ ва Афғонистоннинг бозорни кенгайтириш ва иқтисодий ўсиш бо-
расидаги саъй-ҳаракатлари сабзавотфурушларга фойда берди. (ЮСА-
ИД сурати) 

Жалолиддин Насиров молиявий менежмент билан 
шуғулланадиган фирмада амалиёт ўтагани Америка универси-
тетидаги бир йиллик ўқишининг муҳим бир бўлагига айлани-
шини кутмаган эди. Зарема Кокиева хонадоши унинг Мичиган 
штатидаги ўқишидан зерикиб қолмаслигига ҳаракат қилишини 
ўйламаганди. Ҳилола Сулейманова эса Миннесота штати бун-
чалик совуқ бўлишини билмаган эди. 

“Бемиджи (Миннесота штати) – қишда 40 даража совуқ 
бўладиган жой экан. Бир тасаввур қилиб кўринг-а! – дейди 
2004-2005-ўқув йилида Бемиджидаги штат университетида 
жиноят суд процессидан таълим олган Ҳ.Сулейманова. – Энди 
борган кунларим қорни кўриб роса суюнган эдим, лекин  етти 
ойдан ошиқ вақт қор ёғиб турса, хурсандчиликдан асар ҳам 
қолмас экан”.

Ж.Насиров, З.Кокиева ва Ҳ.Сулейманова АҚШ Давлат Де-
партаментининг Талабаларни глобал айирбошлаш дастури 
(UGRAD) иштирокчиси бўлишди. Бу дастур собиқ Совет 
Иттифоқи мамлакатлари талабаларига АҚШга бориб, бир 
йил давомида у ердаги коллеж ёки университетда ўқишга 
имкон беради. Улар яқинда UGRAD дастури бўйича борган 
жойларида кўрган-кечирганлари, бир тарафдан, уй соғинчию 
бошқа маданий муҳитга тушиб қолиб, ўзини йўқотиб қўйгани, 
бош тарафдан, ушбу дастур ўзларига яхши ўқиш, дунёнинг 
турли бурчакларидан янги дўстлар орттириш, Ўзбекистонда 
обрўли ишларда ишлашни кўзлашаётгани учун билимини 
мустаҳкамлаш имконини берганидан сўзлашди. 

Ўзбекистон Давлат Жаҳон тиллари университетининг 3-курс 
табаласи З.Кокиева 2008/2009 ўқув йилида Мичиган штатининг 
Ирсиланти шаҳрида жойлашган Шарқий Мичиган университе-
тида таълим олди. Ўзининг айтишича, дастлабки уч ойда анча 
қийналган, чунки одамлар жуда тез гапиргани учун нима дейи-
шаётганини тўлиқ англаши мушкул бўлган. Ўқитувчиларининг 
эшиги Зарема учун ҳар доим очиқ эди ва у билмаган нарсаси 
ҳақида сўрашдан тортинмасди. 

“Ўз хонадошим, бир гуруҳ испан тилли талабалар ва 
ўқитувчиларим билан дўстлашиб қолдим”, дейди З.Кокиева. У 
амалиётни маҳаллий бошланғич мактабнинг 5-синф ўқувчилари 
дарсларида ўтади ва дунёнинг турли мамлакатларидан келган 
2000 дан ошиқ талабалар яшайдиган ижтимоий университет 
ҳудудида мавжуд имкониятлардан фойдаландим, дейди. 

UGRAD дастури бўйича ўқиётган талабалар ётоқхоналар ёки 
мезбон оилаларда яшайди. Улар қайси коллеж ёки универ-
ситетга боришни танлай олмайди, баъзилари шаҳар ёки ки-
чик шаҳарлардаги умрида эшитмаган институтларга тушиб 
қолишади. 

Ж.Насиров 2006/2007 ўқув йилида Индиана штатидаги Манси 
шаҳрида жойлашган Болл штат университетида менежмент-
дан сабоқ олди. У чет эллик талабалар ётоқхонасида яшади. 
Ўзининг айтишича, у ерда дунёнинг турли мамлакатлари, жум-
ладан, Туркия, Испания, Хитой, Япония ва Тайвандан келган 
талабалар билан танишди. “Ҳозир ҳам уч нафар ўқитувчим 
билан алоқада бўлиб тураман. Бошқа бир ўқитувчининг сиё-
сатшуносликдан ўтган дарсларида роса қийналганман. Биз 

АҚШнинг ташқи сиёсати, Яқин Шарқ можароси, собиқ Со-
вет Иттифоқи билан муносабатлар тўғрисида қизғин баҳслар 
қилар эдик”, дейди Ж.Насиров. У дарслар чоғи бўлган кенг 
миқёсли баҳсларни назарда тутар экан, бу мен учун яхши таж-
риба бўлди, дейди. 

Тошкент шаҳридаги Вестминстер халқаро университети-
ни битирган Ж.Насиров, “UGRAD дастурининг энг муҳим 
қисми бир молия менежменти компаниясида амалиёт ўтганим 
бўлди, Ўзбекистонга қайтиб келганимдан сўнг ўша амалиёт 
туфайли қимматли тажриба орттирганимни билдим. UGRAD 
дастури бўйича ўқиётган талабалардан ўқиш дастурининг 
таркибий қисми сифатида амалиёт ўташ талаб қилиниши, 
аввалбошданоқ амалиёт ўтишга ҳаракат қилиш ва бор имко-
ниятлардан фойдаланиб қолиш муҳим аҳамиятга эга”, дея таъ-
кидлади у. Унинг фикрича, UGRAD дастури бўйича ўқиётган 
талабалар америкалик ва бошқа мамлакатлардан келган талаба-
лар билан мулоқотда бўлишга интилиши керак. “Интилишдан 
тўхтамасангиз, улар сиз ўрганишингиз керак бўлган билиму 
тажрибаларнинг ҳаммасига эга эканини билиб оласиз”, деди у.

Ҳ.Сулейманова UGRAD дастури бўйича АҚШга бориб 
ўқимоқчи бўлаётган талабаларга анча маслаҳат берганини маъ-
лум қилди. “Энг муҳими, кўплаб дўстлар орттиринг!” деди у. 

Тошкентдаги Жаҳон иқтисодиёти ва дипломатияси универ-
ситетида халқаро ҳуқуқ бўйича таълим олган Ҳ.Сулейманова 
2003/2004 ўқув йилида Миннесотадаги Бемиджи штат уни-
верситетида ўқиди. У ерда бўлган вақтида ўша ҳудуддаги 
давлат ҳимоячиси идорасида амалиёт ўтаётиб, одил судлов 
тизимини пухта ўрганди. Ҳ.Сулейманова, менинг UGRAD да-
стури бўйича ўқув йилим оғир бўлди, лекин вақт ўтиши билан 
аҳволим яхшиланиб борди, пировардида, бу ўқиш қанчалик 
фойдали бўлганини тушундим, деди. 

“Энди борган пайтим, бу кўрган-кечирганларим ичида энг 
оғири бўлса керак, деб ўйладим. Лекин охирига келиб, илм оли-
шимда энг фойдали давр бўлганини тушуниб етдим. Нафақат 
дарслардан, ҳатто одамлардан кўп нарсани ўргандим. Бу менга 
ҳаёт сабоғи бўлди”, деди у. 

“Мен у ердан бир дунё таассуротлар билан қайтдим”, деди 
Ҳилола. У таом пиширишни яхши кўради. Ётоқхонадаги ошхо-
насидан бошқа мамлакатлардан келган талабаларнинг қадами 
узилмас эди. Амалиёт ўташ вақтида полиция ходимлар билан 
учрашди, қамоқхонага борди, суд жараёнларида қатнашди. 
“Университет шаҳарчасидаги ресторан бош ошпазига паловни 
қандай пиширишни ўргатдим, лекин ўша ошпаз паловни эплаб 
пишира олмагани учун йиғлагим келди”, деди у. 

Бундай бой таассуротлар UGRAD дастури бўйича бир йил 
ўқиб, зўр тажриба орттириш мумкинлигини кўрсатади. Қайтиб 
келиб, дастур ҳақида гапирган талабаларнинг ҳар бири у 
бўйича бориб ўқимоқчи бўлаётганларга бошидан кечирган-
ларини жон-жон деб гапириб беришга тайёр эканини маълум 
қилди.

З.Кокиева, бошқаларга имкон қадар кўпроқ маълумот йиғиб 
келинглар, деб айтган бўлардим, дейди. 

Қайтиб келган UGRAD талабалари бой ва турли-туман 
таассуротларидан сўзлайди

Ўзбекистон, Қўшма Штатлар ҳамда Жанубий ва Марказий 
Осиё мамлакатларидан 45 нафар ўсмир шу йил ёзда раҳбарлик, 
маданиятлараро тушуниш ва жамоат ишлари бўйича тўрт 
ҳафталик жадал курсларда ўқиш учун АҚШда йиғилади. 

16-18 яшар бўлган 7 ўсмир Афғонистон, Покистон, Тожики-
стон, Туркманистон ва АҚШлик тенгдошлари қатори Бенжа-
мин Франклин номидаги ёзги ўқув курсида иштирок этиш 
учун танлаб олинади. Бир йиллик ўқув курси команда бўлиб 
ишлаш, мулоқот қилишга ўргатиш, ўзаро тушунишни ва 
глобал масалалар бўйича турлича қарашларни қабул қилиш 
малакасини ошириш мақсадида ташкил этилган. Иштирок-
чилар зиддиятларни ҳал этиш ва гуруҳлари ўртасида муроса 
ўрнатиш борасида ишлашни ўрганади. 

Тошкент Давлат Шарқшунослик институтининг иқтисодиёт 
йўналиши бўйича тўртинчи курс талабаси Бобур Расулов, 
мен орттирган катта тажриба келажакда яхши иш топишимда 
қўл келади, деди. У 2008 йили Бен Франклин ўқув курсида-
ги машғулотларда қатнашган ва ажойиб таълим тажрибасига 
эга бўлган эди. Ўзининг айтишича, Шимолий Каролина шта-
тининг Уэйк Форест университетида ташкил этилган ўқув 
курси тарих ва ижтимоий ҳаракатларнинг аҳамияти, АҚШ ва 
Россия ташқи сиёсати, жамиятда оммавий ахборот воситала-
рининг роли хусусидаги жонли муҳокама ва мунозараларга 
бой бўлди. Улар Интернетдан фойдаланган ҳолда сиёсий пар-
тиялар йўлбошчилари ролини ўйнаб, хаёлий бир мамлакатда 
қонунлар яратиш, дипломатлар сифатида Африкадаги гумани-
тар тангликни бартараф этиш масаласига ўзига хос ечим то-
пиш бўйича музокаралар олиб бориш бўйича машғулотларда 
қатнашди. Унинг гуруҳи бир ҳафта давомида Вашингтон 
шаҳри ва Филаделфияни зиёрат қилди.

“Мен олган билим сиёсат юритиш ва қарор қабул қилиш билан 
боғлиқ фаолиятимда асқотишига ишончим комил, - дейди биз-
нес ва молия соҳасида ишлашни режалаштираётган Б.Расулов. 
– Мен ўзимни Ўзбекистон иқтисодиётига ҳисса қўша оладиган 
киши деб биламан. ...Хорижда орттирилган бундай тажриба би-
лим ва иш услубимизни бойитиш учун жуда-жуда керак”. 

АҚШнинг Тошкентдаги элчихонаси айни пайтда 2010 йилги 
ёзги Бенжамин Франклин ўқув курсида иштирок этиш учун 
аризалар қабул қиляпти. АҚШ ҳукумати ушбу дастурнинг 
бориш-келиш ва яшаш билан боғлиқ барча харажатларини 
қоплайди, курсни ҳам ташкил этади. Қўшимча ахборот олиш 
ва ариза ёзиш билан боғлиқ материалларни топиш учун http://
uzbekistan.usembassy.gov/franklin_2010.html веб саҳифасига 
киринг. 

Б.Расулов ҳам, 2008 йил қатнашиб қайтган А.Ҳайдаров 
ҳам ўқув дастури чоғи танишиб қолган бошқа мамлакатлик 
дўстлари билан хабарлашиб турибди. Тошкент шаҳридаги 
академик лицейлардан бирининг 18 яшар ўқувчиси 
А.Ҳайдаровнинг айтишича, унга ўқиш пайтида келиб чиқиши 
турлича бўлган ёшлар билан ва уларнинг турлича қарашлари 
билан танишгани жуда маъқул бўлган. “Бу мен орттирган энг 
катта тажриба бўлди, - деди у. – Дунёнинг турли бурчаклари-
дан келган йигит-қизлар билан танишиш мен учун ўзига хос 
синов бўлди, уларнинг баъзилари мендан кўпроқ биладиган ва 
тажрибалироқ экан”. 

А.Ҳайдаровнинг билдиришича, у Вашингтон шаҳрига сафа-
ри чоғида Америка тарихини, “Вашингтон Таймс” газетаси 
таҳририятига борганида эса АҚШдаги оммавий ахборот во-
ситалари ҳақида кўп нарса билиб олган ва унинг янги сонла-
рини унга рақиб бўлган “Вашингтон Пост” газетаси сонлари 
билан солиштириб кўрган. Бен Франклин ўқув курсида орт-
тирган тажрибаси Жаҳон иқтисодиёти ва дипломатияси уни-
верситетидаги андозавий Бирлашган Миллатлар Ташкилоти-
да иштирок этишига туртки берган. “Гарчи мен таклиф берган 
ва дастурда иштирок этишга рози бўлган бўлсам-да, ҳали 
лицей ўқувчисиман” деди у. А.Ҳайдаров, мен университетда 
муҳандисликка ўқимоқчиман, бироқ одамлар билан муомала 
ва муроса қилиш бўйича олган сабоқларим хизмат лавозимла-
ридан юқори кўтарилишимга ёрдам беради, деб айтди. 

Ўқув дастури 1776 йили Мустақиллик декларацияси ва 1787 
йили АҚШ Конституциясини имзолаган Бенжамин Фран-
клин номи билан аталади. У Мустақиллик урушида Фран-
циянинг ёрдамини таъминлай олган таниқли дипломат, 
Америка мустақиллиги ва қуллик бекор қилинишини қўллаб-
қувватлаган ношир ва ёзувчи эди.

Бенжамин Франклин ўқув курси раҳбарлик ва ўзаро тушунишни 
ўргатади

Акмал Ҳайдаров 2008 йили Шимолий Каролина штатининг Уинстон-
Салем шаҳридаги Бен Франклин ўқув курсида иштирок этган чоғи ха-
ритадан ўзи туғилиб ўсган Термиз шаҳрини кўрсатяпти

Бобур Расулов (чапда) ҳамда дастурнинг бошқа иштирокчилари Ва-
шингтондаги Миллий Жамоатчилик Радио студиясида суратга туш-
моқда (Бобур Расулов тақдим этган сурат)

Халқаро Таълим Институти (ХТИ) ҳисоботида кўрсатилишича, 
2008/2009 ўқув йилида АҚШ коллеж ва университетларида 
таълим олаётган талабалар сони 28 фоизга ўсган. Бу Марка-
зий Осиёдаги бошқа мамлакатлар ўртасида олиб қараганда энг 
юқори кўрсаткичдир. 

ХТИнинг 2009 йилдаги “Очиқ эшиклар” ҳисоботига кўра, 
2008/2009 ўқув йилида АҚШ коллеж ва университетларида 
сабоқ олаётган ўзбекистонлик талабалар сони 688 нафарни 
ташкил этди, бу кўрсаткич 2007/2008 ўқув йилида 539 на-
фардан иборат бўлган. Ҳар йили ХТИ АҚШ Давлат Депар-
таментининг Таълим ва Маданият масалалари Бюроси билан 
ҳамкорликда АҚШдаги олий таълим муассасаларида билим 
олаётган халқаро талабалар сони кўрсатиладиган “Очиқ эши-
клар” ҳисоботини тайёрлайди.

Халқаро Таълим Институти бундай йирик ўсишга 
Ўзбекистондаги Таълим Маслаҳат Марказининг сезиларли фа-
олияти, шунингдек, коллеж ва университетларнинг Ўзбекистон 
ва бутун Марказий Осиёдаги талабаларни жалб этиш бораси-
да кўрсатган жонбозлиги ортидан эришди. Тошкентдаги АҚШ 
Элчихонаси Жамоатчилик билан алоқалар бўлими бошлиғи 
Молли Стивенсон бундай ўсиш ўзбекистонлик талабалар ора-
сида ҳам халқаро таълим имкониятларига бўлган қизиқиш то-
бора ортиб бораётганини кўрсатади, деди. 

Таълим бўйича Маслаҳат Марказининг талабалар билан иш-
лашда сезиларли фаолият олиб борганини қўшимча қилар экан, 
“Биз ўтган йилгига қараганда 28 фоиз кўпроқ ўзбекистонлик 
талабалар ҳозир Америка Қўшма Штатларида таълим ола-
ётганидан ниҳоятда хурсандмиз”, деди у. “Таълим Маслаҳат 
Маркази (ТММ) талабаларни Америка таълим масканларига 
муваффақиятли қабул қилинишлари учун зарур бўлган барча 
восита ва маълумотлар билан таъминлайди”. 

ТММ коллеж аризаларини тўғри тўлдириш, молиявий манба 
ва стипендиялар топиш тўғрисида мунтазам равишда тадбир-
лар ташкил этади ҳамда талабаларни Америкадаги талабалар 
шаҳарчасидаги ҳаётга тайёрлайди. Шунингдек, у АҚШда таъ-
лим олишга қизиққан талабалар билан юзма-юз суҳбат уюш-
тириб, улани тегишли кутубхона материаллари билан таъмин-
лайди. 

“Умид қиламизки, бундай бепул ресурслар талабаларга таъ-
лим билан боғлиқ барча мақсадларга етишда зарур маълумот 
тақдим этади”, деди Молли Стивенсон.

Тошкентдаги ТММ Давлат Департаментига қарашли бутун 
дунёдаги 400 га яқин АҚШда таълим олиш бўйича маслаҳат 
марказларининг бири саналади.

АҚШ коллеж ва университетлари халқаро талабалар кўпинча 
энг яхши талабалар орасидан жой олиши ва ўқув масканидаги 
барча талабалар учун таълим муҳитини юксалтиришини эъти-
роф этган ҳолда уларни ўқишга фаол равишда қабул қилади. Бу 
билим даргоҳлари кўп ҳолларда халқаро талабалар АҚШдаги 
ҳаётга кўникиб олишларида ёрдам бериш учун етарли молия-
вий ёрдам ва кўплаб бошқа хизматлар билан таъминлайди.

Ўзбекистонлик талабаларнинг ярмидан кўпроғи 2 йиллик 
жамоатчилик коллежларида ўқишади. Бундай коллежларда 
таълим олгач, махсус профессионал соҳаларда тан олиниш 
ёки 4 йиллик илмий даража олиш учун ўқишни давом этти-
риш нисбатан осонлашади. Ўзбекистонлик талабаларнинг 28 
фоизи Техас штати Хьюстон шаҳридаги 5 та коллеж талабалар 
шаҳарчаси гуруҳига кирувчи “Lone Star College System” (Техас 
штати коллеж тизими)да таҳсил олади. Ўзбекистонлик аспи-
рантларнинг кўпчилиги Омаҳадаги Небраска Университети, 
АҚШдаги тўртта шаҳарда билим масканлари мавжуд Жон-
сон ва Уэльс Университети ҳамда машҳур Марказий Осиёни 
ўрганиш дастурига эга бўлган Блумингтондаги Индиана Уни-
верситетида ўқишади.
 
Умуман олганда, 2008/2009 ўқув йилида АҚШ олий ўқув 
юртларидаги халқаро талабалар сони қарийб 8 фоизга ошган. 
Ҳозир АҚШда 670 000 дан зиёд халқаро талабалар мавжуд 
бўлиб, бу АҚШда таълим олувчи хорижлик талабалар сони энг 
юқори бўлган дея кўрилган 2002/2003 ўқув йилига қараганда 
қарийб 15 фоиз кўп демакдир. 

“Америка олий таълимини бутун дунёда юқори даражада 
қадрланиши давом этмоқда. АҚШ илм даргоҳлари ижод-
корлик, мослашувчанлик ва маданий алмашинув борасида 
тенгсиз имкониятлар таклиф этиб келмоқда”, дейди Халқаро 
Таълим Институти президенти Э. Гудман. “Америка Қўшма 
Штатларида таълим олаётган талабалар сонининг кескин 
ўсиши АҚШ ҳукумати ҳамда кўплаб коллеж ва университет-
ларнинг саъй-ҳаракатлари натижаси бўлиб, улар халқаро та-
лабалар Қўшма Штатларда қучоқ очиб кутиб олинишини таъ-
минлашда катта роль ўйнади. Биз халқаро талабалар билим 
масканларидаги кенг жамоатчилик орасида интеллектуал ва 
маданий муҳитнинг ривожига сезиларли ҳисса қўшаётганини 
жуда қадрлаймиз”.

 Марказий Осиёдан келган талабалар сони 2004/2005 ўқув йи-
лида 1339 нафар бўлган бўлса, 2008/2009 ўқув йилида бу 3242 
нафарни ташкил этди. 2008/2009 ўқув йилида талабалар сони 
ўтган йилгига қараганда 16 фоиз ўсди. 

АҚШда таълим олувчи ўзбекистонлик талабалар сони мисли 
кўрилмаган даражада ортиб бормоқда 

Шу йилнинг бошида Тошкентда ўтказилган олий таълим ярмаркасида 
талабалар АҚШ ва бошқа мамлакатлар коллеж ва университетларининг 
мутахассислари билан учрашишди (АҚШ Элчихонаси сурати)



АҚШ элчихонасининг Ахборот Ресурс Маркази 
(АРМ) оммабоп мулоқот олиб бориладиган вебсайт 
– “Facebook”да ўз саҳифасига эга. Айни чоғда АРМ 
саҳифасига 650 дан зиёд киши аъзо бўлган ва уларнинг 
сони кундан кунга ошиб бормоқда. 

Саҳифада АРМ ҳақида фойдали ахборот, жумладан, 
унинг иш вақти, у кўрсатадиган хизматлар ва ресурслар 
ҳақида маълумотлар бор.  Унда шунингдек элчихонанинг 
жорий ва келгусидаги дастурлари ва тадбирлари рўйхати 
бериб борилади ҳамда ҳар ҳафта бўлиб ўтадиган Чай Чат 
Клуби жадвали ва шу каби бошқа маълумотлар мавжуд. 

Бундан ташқари, саҳифада АРМга кириш учун 
рўйхатдан ўтиш тизими саҳифасига йўналтирилган 
линк бор, Facebook томонидан тақдим этилган бу имко-
ният АРМга келишни истаганлар учун интернет орқали 
рўйҳатдан ўтишга ёрдам беради. Ушбу тизимни кўриш 
учун http://apps.facebook.com/ircvisitor/ га киринг. 

Рўйхатдан ўтган аъзолар, яъни мухлислар, саҳифанинг 
Эълонлар деворида саволлар ёки ўз фикр-мулоҳазаларини 
ёзиб қолдиришлари мумкин. Улар, шунингдек, АРМ хиз-
матлари ҳақида фикларини ёзишлари ва элчихона дастур-
лари ҳақида муҳокама олиб боришлари мумкин.    

АРМ Тошкент (IRC Tashkent) саҳифасининг аъзо-
си (fan) бўлишни истаган киши авваламбор Facebookда 
рўйхатдан ўтиши керак (ҳали ўтмаган бўлса) ва http://
www.facebook.com/usdos.uzbekistan линки орқали саҳифа 
юқорисидаги ‘Become a fan” (Мухлис бўлиш) тугмасини 
босиш керак бўлади. Шунинг ўзи кифоя! 

http://www.facebook.com/usdos.uzbekistan

Tаълим Маслаҳат Маркази бепул равишда қуйидаги 
хизматларни кўрсатади:  

• АҚШда таълим олишга оид умумий маълумот
• ўқиш йўналишлари бўйича индивидуал маслаҳат ва 

курслар тавсифи 
• SAT, TOEFL, GRE ва GMAT тестларига тайёрланиш 

учун материаллардан маслаҳат олиш пайтида фойдала-
ниш 

• АҚШ коллежлари ҳақидаги маълумотлар базаси 
• қўшимча маълумот материаллари 
• молиявий ёрдам топишга оид маълумотлар
• ҳужжатлар топшириш қўлланмалари
• масофавий таълим олиш қўлланмаси 

Марказда таълим бўйича маслаҳатчи иш олиб боради, 
шунингдек маълумотлар кутубхонаси ва  таълим масала-
лари бўйича компьютер дастурлари мавжуд, буларнинг 
бари АҚШда ўқишни истаган талабаларнинг турли тала-
бларини қондиришга қаратилган. 

Маслаҳат бериш соатлари душанба-пайшанба кунла-
ри 13:00дан 17:00гача. Маслаҳатчи билан учрашув белги-

лаш учун 120-5450 рақамига душанба-жума кунлари соат 
9:30дан то 12:00 гача сим қоқинг ёки Tashkent-Advising@
state.gov электрон манзилига мактуб йўлланг.

Тошкентдаги АҚШ Элчихонасининг Таълим бўйича маслаҳат мар-
казида таклиф қилинган материаллар намунаси. (АҚШ Элчихонаси 
олган сурат) 

Тошкетдаги АҚШ Элчихонасининг Таълим 
Маслаҳат Маркази 

АРМ Тошкент «Facebook»да

Таниқли ўзбек ҳайкалтароши Рашит Сулейманов АҚШнинг 
Тошкентдаги элчихонасида элчи Ричард Норланд билан 
учрашди ва 2005 йилнинг 29 августида Луизиана штатининг 
Янги Орлеан шаҳрини вайрон этган “Катрина” тўфони чоғида 
ҳалок бўлган кишилар хотирасига бағишлаб ўзи яратган ва 
кўргазмага қўйилган ҳайкалчани томоша қилди. 

Бронзадан ясалган, тахминан, 25 сантиметрлик ҳайкалча 
элчихона биносига кираверишда Қўшма Штатлар ва 
Ўзбекистон Республикаси байроқлари ўртасидаги кўринарли 
жойга қўйилган. Унда тўфон гирдобига тушиб қолиб, чарх-
палак бўлиб айланаётган замин ва қанотли руҳлар юксакка 
кўтарилиб кетаётган ҳолат тасвирланган. Ҳайкалчанинг қуйи 
қисмида абстракт бир бўлак бор, тагламага “Katrina” деб 
ёзилган.

Луизиана, Миссисипи ва бошқа жанубий штатларда АҚШ 
тарихидаги “энг катта ва серхаражат табиий офат” деб ном 
олган фалокат чоғида 1800 дан ошиқ одам ҳалок бўлди. “Ка-
трина” тўфони қирғоқ бўйидаги ҳудудларни вайрон қилди ва 
денгиз сатҳидан пастда жойлашган Янги Орлеан шаҳрини 
ҳимоя қилиш учун тикланган тўғонлар тизимига путур етказ-
ди. Офат натижасида шаҳарнинг 80 фоизини сув босди. 

Сулейманов, сув босган шаҳарда умидсизликка тушиб қолиб, 
ёрдам сўраётган одамларнинг суратини кўриб, қаттиқ таъсир-
ландим, дейди. “Ушбу ҳиссиётлар ва офат қурбонларига ёрдам 
бериш истаги кейинчалик ҳайкалча ясалишига сабаб бўлган 
ижодий ишимга туртки берди”, дея таъкидлади у. Ўз навба-
тида элчи Р.Норланд Р.Сулеймановга ҳамдардлиги ва ушбу 

ҳайкалчани элчихонага ҳадя қилгани учун чуқур миннатдор-
лик билдирди. Р.Сулейманов ушбу ҳайкалчани Р.Норландга у 
ҳайкалтарошнинг устахонасига июль ойида ташриф буюрга-
нида тақдим этган эди. Ҳайкалтарош элчи жанобларига уста-
хонадаги ўнлаб ҳайкалларнинг ғояси ва ясалиш сабаблари 
ҳақида гапириб берди.

“Катрина” ҳайкалчаси элчихона бўйлаб кўргазмага қўйилган 
Америка ва ўзбек ижодкорларининг бошқа асарлари 
қаторидан ўрин олди.

Ўзбек ҳайкалтароши “Катрина” тўфони қурбонлари хотирасига 
бағишланган ҳайкалчани совға қилди 

Элчи Ричард Норланд Тошкентдаги АҚШ Элчихонасига ташриф буюр-
ган ҳайкалтарош Рашит Сулаймонов ва унинг рафиқаси Назира Сулай-
монова билан суҳбатлашмоқда. (АҚШ Элчихонаси олган сурат)

